JAWAPAN BERTULIS KEPADA SOALAN-SOALAN LISAN

Ahli Kawasan Telok Air Tawar (Y.B. Dato’ Hajah Jahara binti Hamid) bertanya kepada Y.A.B.  Ketua Menteri:
18.
Apakah dasar perumahan kos rendah Kerajaan Negeri Pulau Pinang. Adakah Kerajaan Negeri merancang untuk menambah jumlah rumah kos rendah mengikut keperluan di daerah-daerah dan bagaimanakah Kerajaan Negeri dapat membantu rakyat negeri ini untuk memiliki rumah dan menyelesaikan masalah perumahan rakyat yang berpendapatan rendah?

Y.A.B. Ketua Menteri:

18.
Kerajaan Negeri memang berhasrat untuk memenuhi keperluan perumahan rakyat yang berpendapatan rendah. Ini adalah selari dengan sasaran perumahan Kerajaan Negeri iaitu satu keluarga satu rumah. Sasaran tersebut diharap akan tercapai menjelang 2020.  Kerajaan Negeri akan meneruskan usaha-usaha yang ada termasuk mencari kaedah baru ke arah menggalakkan pembinaan rumah mampu milik untuk golongan berpendapatan rendah. Antara kaedah untuk mencapai matlamat tersebut adalah:

(i)
memberi keutamaan kepada pembinaan rumah mampu milik atas tanah-tanah kerajaan dan agensinya;

(ii)
mewujudkan dana perumahan untuk digunakan bagi pembelian atau pembangunan rumah;

(iii)
membangun semula dan menggantikan kawasan setinggan dan kawasan perumahan yang lama dan usang dengan perumahan yang lebih banyak dan lebih selesa; dan

(iv)
menyediakan strategi dan insentif untuk terus menggalakkan pembangunan rumah mampu milik oleh pihak swasta. 

Perbincangan dengan pihak industri dan masyarakat sivil telah dimulakan dan akan diteruskan untuk mendapatkan input dan idea bagi penggubalan dasar dan strategi berkaitan.  

Dasar pembinaan  30 peratus rumah kos rendah juga dikenakan kepada pemaju swasta yang membina rumah melebihi  100/150 unit  mengikut kawasan pembangunan.  Dasar rumah kos rendah dan sederhana rendah telah digubal bagi menggalakkan pembinaan perumahan mampu milik oleh pemaju swasta. Antara dasar-dasar baru yang telah diperkenalkan adalah:

(1)
Pemaju di beri pilihan melaksanakan 40 – 60 peratus rumah kos sederhana rendah menggantikan 30 peratus rumah kos rendah bagi Daerah Timur Laut dengan harga antara RM58,500 - RM75,000; dan

(2)
Dasar penyediaan perumahan bercampur rumah kos rendah dan rumah kos sederhana rendah 20:20 bagi daerah-daerah lain selain DTL.

Perumahan akan disediakan di semua daerah dengan tumpuan kepada kawasan-kawasan yang mempunyai permintaan yang tinggi khasnya Daerah Timur Laut dan Seberang Perai Utara.

Setakat ini tidak ada perubahan kepada harga rumah kos rendah dan sederhana rendah yang dicadangkan walaupun pihak Real Estate And Housing Developers' Association Malaysia (REHDA) telah mengemukakan permohonan untuk menaikkan harga rumah. Kerajaan Negeri akan memastikan harga rumah berpatutan dan mampu dimiliki oleh rakyat. 

Agensi-agensi Kerajaan Negeri akan terus memainkan peranan masing-masing dengan kerjasama pihak swasta. Kerajaan Negeri juga berharap Kerajaan Persekutuan melalui Jabatan Perumahan Negara dan Syarikat Perumahan Negara Berhad akan terus membantu untuk menyediakan rumah mampu milik bagi memenuhi keperluan rakyat memandangkan Y.A.B. Perdana Menteri telah pun memberi komitmen bahawa perumahan untuk rakyat merupakan  keperluan asas yang akan diberi tumpuan dan peruntukan  oleh Kerajaan Persekutuan bagi semua negeri.

Kerajaan Negeri turut mempunyai hasrat mewujudkan dana perumahan dengan bantuan sumbangan daripada pihak swasta untuk membiayai pembinaan rumah kos rendah serta perumahan sosial untuk golongan tidak berumah seperti penerima bantuan kebajikan.  Dana ini boleh juga digunakan untuk membeli tanah swasta di kawasan yang mempunyai permintaan yang tinggi bagi tujuan pembinaan perumahan kos rendah atau untuk pembangunan kemudahan infrastruktur asas. Kewangan untuk tabung perumahan ini boleh diperoleh secara sumbangan daripada pemaju yang tidak dapat menyediakan rumah kos rendah atas sebab tertentu, mereka yang membina bilangan unit kurang daripada yang ditetapkan tetapi bernilai tinggi dan termasuk mereka yang membangunkan projek komersial yang besar. 

Bagi golongan miskin tegar, program bantuan, subsidi atau pinjaman akan diperbanyakkan. Penyediaan skim perumahan sosial adalah perlu bagi menampung keperluan OKU, warga emas dan penerima-penerima kebajikan. Bantuan perumahan untuk keperluan golongan miskin tegar akan dikaji semula mengikut keperluan semasa.

Di bawah Rancangan Malaysia Ke-9, terdapat dua perancangan untuk membina Projek Perumahan Rakyat (PPR) iaitu di Ladang Kaledonia, Seberang Perai Selatan dan di Teluk Kumbar, Daerah Barat Daya.  Sehingga kini, tiada maklum balas yang diterima oleh Kerajaan Negeri berhubung pembinaan PPR di Ladang Kaledonia, Seberang Perai Selatan. Namun bagi perancangan PPR di Teluk Kumbar, Daerah Barat Daya, pihak Kementerian Perumahan dan Kerajaan Tempatan secara prinsipnya melalui surat bertarikh 23 Ogos 2008 telah bersetuju dengan cadangan tersebut. Walau bagaimanapun, ianya masih dalam peringkat perbincangan sebelum keputusan pelaksanaan projek tersebut dimuktamadkan.

Ahli Kawasan Bertam (Y.B. Puan  Hajah Zabariah binti Wahab) bertanya kepada Y.A.B.  Ketua Menteri:
20.
Berapakah peruntukan yang telah dibelanjakan oleh Kerajaan Negeri Pulau Pinang untuk tujuan pembangunan dan infrastruktur dalam sektor belia, sukan dan kebajikan sehingga 30 September 2008. Sila beri huraian dan pecahan kosnya mengikut daerah.

Y.A.B. Ketua Menteri:

20.
 Sebagai makluman Y.B., peruntukan yang diluluskan oleh Kerajaan Negeri untuk Jawatankuasa MMK Belia dan Sukan hanya boleh digunakan bagi tujuan penganjuran program dan aktiviti sahaja.  Justeru itu, Kerajaan Negeri melalui MMK Belia dan Sukan telah menganjurkan pelbagai program/aktiviti bagi meningkatkan persefahaman dan perpaduan di kalangan belia berbilang kaum. Di antara program tersebut ialah Karnival Hari Belia Negeri Pulau Pinang.  Karnival Hari Belia Negeri Pulau Pinang merupakan perhimpunan tahunan yang bersifat 

karnival dengan melibatkan kebanyakan pertubuhan belia seluruh Negeri Pulau Pinang. Karnival tersebut juga menampilkan kelainan dan kepelbagaian dalam pengisian program seperti persembahan, kebudayaan, sukan dan sebagainya.

Program Malam Belia dan Komuniti di KOMTAR pula   diadakan bagi memberi ruang kepada belia Pulau Pinang untuk mengetengahkan bakat dan kemahiran melalui platform yang disediakan oleh Kerajaan Negeri.  Program ini dicadangkan untuk diadakan setiap bulan namun, ianya masih di peringkat kajian.  Antara pengisian program yang akan dan telah diadakan ialah persembahan nyanyian, pengucapan awam dan sebagainya.

Kerajaan Negeri juga telah menganjurkan Kempen Belia Anti Jenayah.   Kempen ini bertujuan untuk meningkatkan kesedaran belia tentang pentingnya keharmonian di dalam sesebuah negara. Program ini telah diadakan dengan kerjasama pertubuhan belia di bawah naungan Majlis Belia Negeri Pulau Pinang. 

Selain dari itu, pelbagai program berbentuk sukan juga telah diadakan. Antaranya ialah Pertandingan Skimboarding dan Karnival Bola sepak Hari Kemerdekaan. Program tersebut diadakan demi mewujudkan komuniti yang gemar kepada gaya hidup sihat selain meningkat hubungan antara kaum bagi seluruh rakyat Negeri Pulau Pinang.  Jumlah perbelanjaan untuk pelbagai program tersebut adalah RM45,592,05. 

Pecahan perbelanjaan adalah seperti berikut:-

	BIL.
	PROGRAM
	JUMLAH (RM)

	1.
	Program Ramah Mesra dan Makan Tengah hari bersama Rombongan Majlis Belia Labuan dan Majlis Belia Daerah Seberang Perai Tengah pada 14 April 2008
	520.00

	2.
	Karnival Hari Belia Negeri Pulau Pinang di Autocity pada 22 Jun 2008
	16,770.00

	3.
	Malam Belia dan Komuniti di KOMTAR pada 21 Jun 2008 dan 26 Julai 2008
	14,942.55

	4.
	Program Karnival Bola sepak Hari Kemerdekaan pada 17 Ogos 2008
	5,325.50

	5.
	Program Pertandingan Skimboarding Antarabangsa Kali ke 2 Pulau Pinang pada 16 Ogos 2008
	4,654.00

	6.
	Kempen Belia Anti Jenayah pada 30 Ogos 2008
	3,380.00

	
	Jumlah Perbelanjaan 
	45,592.05


Sehingga 30 September 2008,  Kerajaan Negeri Pulau Pinang menerusi Jawatankuasa MMK Belia Dan Sukan Negeri telah membelanjakan sebanyak RM150,000.00 untuk aktiviti pembangunan belia di seluruh Negeri Pulau Pinang melalui peruntukan yang disalurkan kepada Majlis Belia Negeri. Daripada jumlah tersebut, Kerajaan Negeri Pulau Pinang menerusi Majlis Belia Negeri Pulau Pinang telah menyumbangkan bantuan peruntukan sebanyak RM1,000.00 kepada 16 buah pertubuhan peringkat Negeri Pulau Pinang dan RM600.00 kepada setiap Majlis Belia Daerah.   Peruntukan tersebut turut digunakan untuk tujuan pelaksanaan program/aktiviti di peringkat negeri.  Sejumlah 31 program/aktiviti telah dilaksanakan sehingga bulan September 2008 melibatkan penyertaan melebihi 5,000 orang.  

Kerajaan Negeri melalui Majlis Sukan Negeri turut memperuntukkan sejumlah wang bagi tujuan menaik taraf kemudahan sukan sedia ada bagi kegunaan belia dan orang ramai.   Antara projek naik taraf kemudahan sukan ialah seperti berikut:

	(1)
	Naik taraf Dewan Badminton Titi Mukim
	-
	RM100,000

	(2)
	Penubuhan Dewan Futsal Titi Mukim
	-
	RM200,000

	(3)
	Naik taraf Dewan Angkat Berat, Bukit Mertajam
	-
	RM50,000


Sebagai makluman Y.B. juga, Kerajaan Negeri melalui Jabatan Kebajikan Masyarakat (JKM) lebih menumpukan kepada pembangunan modal insan bagi kesejahteraan penduduk Negeri Pulau Pinang. Menurut maklumat yang dibekalkan oleh JKM, peruntukan yang disalurkan oleh Kerajaan Negeri melalui jabatan adalah untuk tujuan Bantuan Am dan Bantuan Bencana ialah sebanyak RM2,775,000.00 bagi tahun 2008, manakala perbelanjaan sehingga 30 September 2008 adalah sebanyak RM2,373,098.45.

Ahli Kawasan Sungai Pinang (Y.B. Tuan  Koid Teng Guan) bertanya kepada Y.A.B.  Ketua Menteri:
21.
Y.A.B. Ketua Menteri telah melancarkan projek WiFi dan WiMAX di Negeri Pulau Pinang baru-baru ini. 

(i)
Adakah terdapat sebarang kesan sampingan kesihatan orang awam melalui penggunaannya.

(ii)
Sila nyatakan kos perbelanjaan untuk projek ini.

(iii)
Bila projek ini akan siap dilaksanakan.

Y.A.B. Ketua Menteri:

21.
(i)
Kesan sampingan terhadap kesihatan orang awam
Radiasi dari sistem telekomunikasi adalah dari kategori non-ionising radiation.  Manakala,  radiasi yang boleh memberi kesan kepada tisu sel manusia adalah dari kategori ionising radiation.  Selain itu,  tenaga pemancaran yang dibenarkan pada sistem WiFi adalah dalam julat kurang dari 1 watt dan sangat kecil berbanding dengan tenaga yang digunakan pada sistem telekomunikasi selular.

Sebuah laman khas telah dibangunkan oleh Suruhanjaya Komunikasi dan Multimedia Malaysia (SKMM) mengenai maklumat radiasi telekomunikasi menerusi alamat www.rfrad.gov.my.

(ii)
Kos Projek
Tiada sebarang kos perbelanjaan di pihak Kerajaan Negeri kerana kedua-dua projek Penang Free WiFi dan WiMAX@Penang adalah inisiatif dan pembiayaan pihak swasta.

(iii)
Tarikh Siap Projek
Projek ini dijadual akan dilaksanakan secara berfasa dan akan siap sepenuhnya dalam tempoh 2 tahun.

Ahli Kawasan Pengkalan Kota (Y.B. Tuan  Lau Keng Ee) bertanya kepada Y.A.B.  Ketua Menteri:
22.
Apakah langkah-langkah yang akan diambil oleh kerajaan tempatan tentang masalah penutup longkang yang telah dicuri yang membawa bahaya kepada pejalan kaki.

  
Y.A.B. Ketua Menteri:

22.
Langkah-langkah yang telah diambil oleh Kerajaan Tempatan untuk mengatasi masalah penutup longkang yang telah dicuri serta merbahaya kepada pejalan kaki adalah seperti berikut:-


(a)
Menggunakan penutup parit yang tidak mempunyai nilai jualan balik seperti Fibre Reinforced Plastics (FRP) di kawasan pejalan kaki.

(i)
Kaedah ini telah dilaksanakan sejak tahun 2003 untuk projek-projek baru MPPP dan penggantian penutup parit keluli yang hilang.


(ii)
MPPP juga telah mula mengenakan syarat penggunaan penutup parit jenis FRP terhadap semua pembangunan baru mulai tahun 2004.


(b)
Kerajaan Tempatan juga memohon bantuan pihak polis untuk menjalankan rondaan dan tangkapan yang berterusan serta mengambil tindakan terhadap scrapyard owner yang dipercayai membeli penutup parit yang dicuri. Pihak polis telah melancarkan ‘Ops Lusuh’ untuk mencegah masalah kecurian kemudahan awam seperti penutup longkang, pili bomba serta menjalankan pemantauan ke atas peniaga-peniaga barang lusuh.

Ahli Kawasan Paya Terubong (Y.B. Tuan  Yeoh Soon Hin) bertanya kepada Y.A.B.  Ketua Menteri:
23.
Sila senaraikan jumlah projek perumahan baru yang telah diluluskan di KADUN Paya Terubong bagi tempoh bulan Mac sehingga Oktober 2008. 

Y.A.B. Ketua Menteri:

23.
Terdapat tiga (3) Permohonan Kebenaran Merancang yang telah diluluskan bagi pemajuan projek perumahan di KADUN Paya Terubong bagi tempoh bulan Mac hingga Oktober 2008. Keterangan terperinci adalah seperti:  

(i)
mendirikan kedai pejabat tiga tingkat di Lebuh Relau sebanyak 12 unit dan rumah teres tiga tingkat sebanyak 44 unit.

(ii)
mendirikan perumahan dan perniagaan di Lebuh Relau yang mengandungi :

(a) rumah teres tiga tingkat sebanyak 47 unit  dan

(b) kedai/pejabat tiga tingkat sebanyak 20 unit

(iii) mendirikan pemajuan perumahan di Lebuh Relau yang mengandungi:

(a) rumah teres tiga tingkat sebanyak 10 unit.

(b) rumah berkembar tiga tingkat sebanyak 16 unit.

(c) Rumah sesebuah tiga tingkat sebanyak 2 unit.

Namun, sehingga kini pemaju bagi keempat-empat projek tersebut belum mengemukakan Pelan Bangunan bagi tujuan pemajuan projek perumahan di KADUN Paya Terubong. 

Ahli Kawasan Permatang Berangan (Y.B. Tuan Haji Shabudin bin Yahaya) bertanya kepada Y.A.B. Ketua Menteri:

24.
(a)
Sila nyatakan kedudukan indeks jenayah di Negeri Pulau Pinang dalam 
tahun 2008 mengikut daerah.

(b)
Jika indeks jenayah meningkat, apakah punca peningkatannya.

(c) 
Apakah langkah-langkah yang telah diambil oleh Kerajaan Negeri bagi mengawal masalah peningkatan kadar jenayah.

Y.A.B. Ketua Menteri:

24.
(a)
Kedudukan  indeks jenayah di Pulau Pinang bagi tempoh Januari hingga 
September 2008 ialah sebanyak 13,570 kes berbanding tempoh yang sama tahun 2007 sebanyak 13,303 kes meningkat sebanyak 267 kes atau 2.0 peratus.  Terdapat tiga (3) daerah yang menunjukkan peningkatan.  Bagi Daerah Timur Laut, kes  meningkat sebanyak 226 kes atau 5.0 peratus  daripada 4,502 tahun 2007 kepada 4,728 tahun 2008. Daerah Seberang Perai Utara mencatatkan kes sebanyak 1,726 tahun 2008 berbanding 1,560 kes tahun 2007 naik sebanyak 166 kes atau 10.6 peratus. Daerah Seberang Perai Tengah pula meningkat daripada 4,668 kes tahun 2007 kepada 4,784 kes 2008 iaitu naik 116 kes atau 2.5 peratus.  Manakala Daerah Barat Daya mencatatkan penurunan kes kepada 1,504 kes bagi tahun 2008 berbanding tahun 2007 sebanyak 1,617 kes iaitu  penurunan sebanyak 113 kes atau 7.0 peratus. Daerah Seberang Perai Selatan juga menunjukkan penurunan kes kepada 128 kes atau 13.4 peratus daripada 956 kes tahun 2007 menjadi  828 kes bagi tahun 2008.

(b)
Antara faktor-faktor peningkatan jenayah indeks  di Pulau Pinang ialah:-

(i)  
kepadatan penduduk serta pembangunan yang pesat;

(ii)
kadar pertumbuhan ekonomi yang pesat dan menjadi tumpuan pekerja khususnya dari Utara dan Timur Semenanjung dan warga asing dalam mendapatkan pekerjaan membantu menambahkan kepadatan penduduk yang seterusnya memberi kesan kepada pewujudan pelbagai budaya serta  masalah sosial;  dan

(iii)
menjadikan tumpuan dalam pelbagai sektor  ekonomi dan juga tempat hiburan yang mempunyai pelbagai aktiviti sosial. 


(c)
Pihak  polis bersama  agensi-agensi Kerajaan Negeri yang lain telah mengambil beberapa langkah bagi membendung kadar jenayah daripada terus meningkat. Antara tindakan-tindakan yang diambil adalah seperti berikut:-

(i)
menggembleng semua unit organisasi sebagai strategi pencegahan yang lebih sistematik dan berkesan di samping kelengkapan logistik yang terkini dijangka akan membantu dalam mengekang 


pertumbuhan kadar jenayah di negara ini.  Kontinjen ini  juga mempunyai komitmen yang amat tinggi dengan sasaran penurunan indeks 10 peratus;  

(ii)
mewujudkan Task Force khusus di peringkat daerah polis dalam menangani jenayah-jenayah yang menjadi penyumbang utama kes misalnya curi motosikal, pecah rumah, ragut akan ditangani secara lebih berkesan;

(iii)
menambahkan anggota polis beruniform,  membuat rondaan berjalan kaki,  bermotosikal dan  kereta peronda yang ada di setiap zon dalam usaha pencegahan jenayah terutamanya di kawasan-kawasan perumahan dan kawasan tumpuan orang ramai;

(iv)
memperluaskan program bersama masyarakat (antaranya polis bersama pelanggan, hebahan media massa dan media cetak) dalam usaha memerangi jenayah terutamanya menerusi maklumat yang disalurkan dan terus dikaji serta diambil tindakan;

(v)
mempertingkatkan peranan masyarakat dalam membantu pihak polis dari masa ke semasa.  Pertubuhan-pertubuhan NGO, Yayasan, Majlis-majlis Perbandaran, Jawatankuasa Kemajuan dan Keselamatan Kampung (JKKK)  dan sekolah-sekolah adalah kumpulan yang harus dirapati, dididik dan dipertanggungjawabkan bersama ke arah mewujudkan masyarakat bebas dari jenayah. Ini termasuklah mengadakan kempen, ceramah dan penubuhan Rakan Cops untuk menyedarkan masyarakat betapa pentingnya mengawal harta benda dan nyawa sendiri; dan

(vi)
melaksanakan Inisiatif Bandar Selamat (IBS).  Pada peringkat permulaan lima kawasan IBS telah dilaksanakan di Pulau Pinang iaitu :-


Daerah Timur Laut 
- 
IBS Macallum, 


Daerah Barat Daya 
- 
IBS Bayan Baru, 



Daerah Seberang Perai  
- 
IBS Taman Siakap             


Daerah Seberang Tengah 
-
IBS Bukit Minyak; 


Daerah Seberang Perai Utara-
IBS Bagan

Semua IBS dilaksanakan dengan rasminya mulai 1 Julai 2007. Perlaksanaan Inisiatif Bandar Selamat ini merupakan penambahbaikan infrastruktur dan alam sekitar di kawasan-kawasan Inisiatif Bandar Selamat antaranya :-

(1)
Pemasangan CCTV untuk memudahkan pemantauan kes ragut, samun curi motosikal dan jenayah lain;

(2)
Pemasangan lampu jalan bertujuan untuk menerangi kawasan yang menjadi tumpuan penjenayah melakukan aktiviti jenayah; dan

(3)
Pembinaan Dewan Komuniti bertujuan untuk masyarakat bersatu dan menanam semangat kejiranan melalui aktiviti yang diadakan dan pembangunan komuniti tercapai dan dapat membantu polis dalam pencegahan jenayah.

Selain daripada itu, pelancaran IBS ini juga bertujuan untuk menggalakkan penyaluran berbagai jenis maklumat kepada pihak polis khususnya maklumat daripada orang awam, Ahli Jawatankuasa IBS, Rukun Tetangga,  penduduk taman perumahan, agensi kerajaan/swasta dan lain-lain.

Pada keseluruhannya mengikut statistik indeks jenayah di bandar selamat negeri Pulau Pinang bagi tempoh Julai hingga September 2007 mencatatkan sebanyak 267 kes berbanding 361 kes pada tempoh sama bagi tahun 2006.  Ini menunjukkan penurunan indeks jenayah sebanyak 94 kes atau 26 peratus selepas 3 bulan pelancaran IBS.


Pelancaran IBS di kawasan-kawasan yang banyak berlaku jenayah (crime prone areas) amat bersesuaian sekali dan dapat menurunkan kadar indeks jenayah di kawasan tersebut dan konsep ini juga akan diperkembangkan dan diadakan di bandar-bandar lain yang mempunyai masalah jenayah bagi menurunkan kadar jenayah seterusnya memastikan keselamatan orang ramai terus terjamin.


Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

25.
Bagaimanakah kerajaan tempatan mengkoordinasikan kerja-kerja mengorek jalan oleh TNB, PBA, JKR dan sebagainya. Adakah kerajaan tempatan menyediakan garis panduan untuk mengurangkan kesesakan dan mengutamakan keselamatan semasa kerja-kerja dijalankan.

  
Y.A.B. Ketua Menteri:

25.
Agensi Utiliti seperti PBA, TNB, Telekom dan lain-lain lagi akan membuat permohonan kepada pihak berkuasa jalan sama ada JKR, MPPP atau MPSP.  Bagi kelulusan yang diberi untuk pengorekan jalan, agensi utiliti hendaklah mengikut garis panduan yang diluluskan termasuk bayaran deposit dan penyediaan underground utility mapping.  Hanya kontraktor yang memperoleh sijil daripada JKR akan diberi kebenaran untuk mengorek jalan. 


Apabila permohonan daripada syarikat utiliti diterima oleh JKR, maka lawatan tapak bersama akan dilakukan. Selain itu, JKR juga akan membuat semakan ke atas lukisan. Untuk jajaran cadangan kabel berserta road mapping,   pemohon dikehendaki menandatangani borang permohonan JKR84/1 serta menyediakan wang deposit sebagai cagaran ke atas kerja-kerja pemotongan jalan/bahu jalan.


Surat kelulusan permit dikeluarkan dengan syarat-syarat yang perlu dipatuhi oleh agensi utiliti.  Antara syarat utama yang perlu dipatuhi adalah menyediakan pengurusan lalu lintas di tapak bina (traffic management plan-TMP).   Pemohon hanya dibenarkan memulakan kerja setelah TMP diluluskan oleh pihak JKR.

Bagi mengutamakan keselamatan semasa kerja-kerja pengorekan jalan dijalankan, setiap agensi utiliti juga dikehendaki mematuhi garis panduan cara mengawal keselamatan yang disyaratkan seperti menyediakan lampu blinkers  pada waktu malam,  penyediaan papan-papan tanda dan sebagainya.

Ahli Kawasan Sungai Acheh (Y.B. Dato’ Mahmud bin Zakaria) bertanya kepada Y.A.B. Ketua Menteri:

26.
Adakah Kerajaan Negeri sedar lalat menjadi masalah utama penduduk-penduduk di daerah Seberang Perai Selatan kerana terdapat ternakan babi dan ayam di tepi Plaza Tol Jawi,  Juru dan di tengah penempatan yang padat yang boleh mengundang penyakit berjangkit yang serius seperti Virus Nipah.   Apakah tindakan yang akan diambil.

  

Y.A.B. Ketua Menteri:

26.
Masalah lalat merupakan salah satu masalah utama di Daerah Seberang Perai Selatan.   Ia disebabkan oleh ladang ternakan ayam dan khinzir di kawasan berhampiran.

Pelbagai tindakan kawalan jangka pendek telah diambil seperti semburan kabus bahan kimia Aqua Resigen oleh Pejabat Kesihatan Daerah Seberang Perai Selatan terhadap pengusaha ternakan ayam.  Selain itu,  Jabatan Kesihatan juga mencadangkan agar penternakan ayam dan khinzir dijalankan secara kaedah moden dan tertutup agar masalah lalat ini dapat dibendung.  Sementara itu, Jabatan Kesihatan dan Jabatan Perkhidmatan Veterinar telah pun bekerjasama di dalam memberi pendidikan kesihatan kepada semua penternak-penternak khinzir bagi memastikan Good Animal Husbandry – Amalan Penternakan Haiwan Yang Baik/Teratur dipraktikkan.  

Program pengawalan dan pembasmian penyakit Nipah telah dilaksanakan dengan jayanya pada tahun 1999. Kerja-kerja pemantauan penyakit ternakan berkenaan terus dijalankan mengikut program-program pengawalan penyakit ternakan yang dijalankan sepanjang tahun.  Program pengawalan pencemaran bau serta gangguan lalat dijalankan bersama-sama Agensi-agensi Kerajaan seperti  Jabatan Perkhidmatan Veterinar dan Majlis Perbandaran Seberang Perai. Tugas pemantauan serta penguatkuasaan dijalankan sepanjang tahun bagi memastikan semua ladang ayam mematuhi peraturan yang ditetapkan.   Di samping itu Jabatan Veterinar juga sedang melaksanakan penggunaan Effective Microbes (EM) di ladang ternakan bagi memantapkan lagi program pengawalan pencemaran bau dan lalat.  

Ahli Kawasan Pinang Tunggal (Y.B. Dato' Haji Roslan bin Saidin) bertanya kepada Y.A.B. Ketua Menteri:

27.
Apakah pelan tindakan yang telah dibuat oleh Kerajaan Negeri bagi menangi krisis ekonomi global masa kini bagi memastikan ekonomi negeri mencatatkan pertumbuhan positif.

Y.A.B. Ketua Menteri:

27. Saya mohon keizinan untuk menjawab soalan ini bersama-sama dengan soalan no. 49 daripada  Ahli Kawasan Pantai Jerejak dan soalan no.  30 Ahli  Kawasan Sungai Dua.

Kerajaan Negeri Pulau Pinang telah menggariskan sepuluh (10) teras strategik bagi Negeri Pulau Pinang untuk terus memajukan ekonomi Negeri.  Teras-teras strategik ini adalah berdasarkan tiga (3) unsur utama iaitu pelabur, pelancong dan penduduk.

Teras-teras strategik itu adalah seperti berikut:

(1)
Perindustrian;

(2)
“Regional Headquaters”; dan

(3)
Mesyuarat, insentif, konvensyen dan pameran (MICE).

(4)
Kebudayaan dan seni;

(5)
Makanan  & masakan Pulau Pinang;

(6)
Sukan; dan

(7)
”Pelancongan-Eko”.

(8)
Pendidikan;

(9)
Warisan; dan

(10)
Perkhidmatan perubatan.

(1)
Teras Strategik Perindustrian:

Kerajaan Negeri melalui investPenang akan mempertingkatkan usahanya untuk menggalakkan aliran masuk pelaburan asing serta pelaburan tempatan ke dalam sektor perindustrian di Pulau Pinang.  Usaha galakan pelaburan tidak akan hanya ditumpukan kepada pasaran tradisional seperti Amerika Syarikat dan Eropah tetapi tumpuan baru juga akan diberikan kepada potensi pelaburan dari 

Korea Selatan, Timur Tengah, Negeri China, India dan juga Indonesia.  Dalam pada itu Ketua Menteri telah mengetuai rombongan galakan pelaburan ke Korea Selatan dan Timur Tengah. 

Ekonomi Negeri Pulau Pinang, sejak perindustrian berorientasikan eksport mulai diperkenalkan dan dilaksanakan pada tahun  1970an, adalah didominasi oleh sektor pembuatan. Pada akhir tahun 1990an, sumbangan sektor perindustrian kepada Keluaran Dalam Negara Kasar (KDNK) adalah sebanyak 45%.  Kini, walaupun sumbangan sektor perindustrian telah menurun kepada 39% daripada KDNK Negeri, sektor ini masih merupakan sektor yang terpenting dalam ekonomi Negeri dan masih dianggap sebagai sektor yang terpenting bagi ekonomi Negeri. Antara aktiviti-aktiviti yang digalakkan termasuk aktiviti yang menggunakan teknologi terkini; melibatkan pengeluaran barangan yang bernilai tinggi; serta mengintensifkan pengetahuan dan ilmu. 

Negeri Pulau Pinang akan dibangunkan dan di promosi sebagai pusat perindustrian yang moden bukan sahaja di Malaysia tetapi juga di rantau Indonesia-Malaysia-Thailand Growth Triangle (IMG-GT).  Pengilang-pengilang dari Indonesia dan Thailand akan digalakkan untuk menggunakan Negeri Pulau Pinang sebagai pusat untuk menambah nilai serta mengedarkan barangan buatan mereka ke pasaran antarabangsa. Ini adalah disebabkan Negeri Pulau Pinang mempunyai infrastruktur yang lengkap dan berkualiti seperti pelabuhan dan lapangan terbang antarabangsa yang kerap dikunjungi oleh kapal terbang kargo dari seluruh dunia. Selain daripada itu, kewibawaan Malaysia dalam mengeluarkan pensijilan Halal juga berperanan dalam menjadikan Pulau Pinang sebagai lokasi terpilih untuk pengeluaran barangan dan perkhidmatan Halal oleh syarikat-syarikat dari Thailand dan Indonesia. 

Tumpuan juga akan diberikan kepada pelaburan tempatan.  Usaha akan dipertingkatkan dalam fasilitet syarikat-syarikat tempatan.  Syarikat-syarikat tempatan yang berjaya dan berdaya saing dalam pasaran antarabangsa bukan sahaja melambangkan keupayaan dan kemampuan pengusaha tempatan, mereka juga  merupakan sebahagian daripada rantaian nilai syarikat-syarikat antarabangsa dan merupakan salah satu daripada daya tarikan utama Pulau Pinang. Dengan kata lain, syarikat-syarikat tempatan menjadi pemangkin sektor perindustrian.  

Selain itu, Kerajaan Negeri berpandangan bahawa ekonomi Negeri Pulau Pinang tidak seharusnya hanya bergantung kepada industri berorientasikan eksport.  Seandainya ekonomi Negeri hanya bergantung kepada industri berorientasikan eksport, kejatuhan pasaran antarabangsa yang berlaku seperti pada masa ini akan membawa kesan yang negatif kepada keseluruhan ekonomi Negeri.  Oleh yang demikian, Kerajaan Negeri, melalui investPenang juga akan mempertingkatkan usaha untuk menggalakkan pelaburan dalam industri gantian import yang berteknologi dan bernilai tinggi seperti peralatan perubatan. Ini juga dapat membantu dalam mengurangkan aliran keluar dana.

(2)
Teras Strategik ”Regional Headquaters”:

Walaupun sektor perindustrian masih merupakan sektor yang terpenting kepada pembangunan ekonomi negeri,  Kerajaan Negeri sedang berusaha untuk mempelbagaikan asas ekonomi negeri dengan memberi tumpuan kepada peningkatan aktiviti-aktiviti daripada kegiatan pengilangan kepada aktiviti-aktiviti yang bernilai tambah tinggi.  Ini merupakan aktiviti-aktiviti yang mengintensifkan ilmu dan teknologi serta yang memerlukan pekerja-pekerja berpendidikan.  

Kerajaan Negeri akan mempromosikan Negeri Pulau Pinang sebagai ”Regional Headquarters” kepada syarikat-syarikat multinasional yang kini beroperasi di dalam negeri serta syarikat-syarikat lain yang belum bertapak di Pulau Pinang.  Dengan penubuhan ”Regional Headquarters” syarikat-syarikat antarabangsa di Pulau Pinang, aktiviti-aktiviti yang dijalankan oleh syarikat-syarikat ini akan dipertingkatkan, justeru meningkatkan peluang pekerjaan yang bergaji lebih tinggi seperti penyelidikan, reka bentuk dan pembangunan (research, design & development) serta perkhidmatan perkongsian dan penyemburan luar (shared services outsourcing) bagi penduduk Pulau Pinang.  Penubuhan “Regional Headquarters” juga memberi peluang kepada rakyat Malaysia yang kini menghuni atau bekerja di negara-negara asing untuk balik ke tanah air dan menyandang jawatan-jawatan “regional” di sini.

(3)
Teras Strategik Mesyuarat, Insentif, Konvensyen dan Pameran (MICE):

Kerajaan Negeri akan mempromosikan Pulau Pinang sebagai sebuah lokasi untuk MICE. Pada masa ini, Kerajaan Negeri, melalui investPenang sedang mengadakan perbincangan dengan pihak swasta untuk menubuhkan suatu pusat MICE di dalam Negeri ini. 

Dengan penubuhan sebuah pusat MICE, pengusaha-pengusaha acara (event management companies) akan mendapat dorongan untuk menganjurkan konvensyen, persembahan serta pameran antarabangsa di Negeri Pulau Pinang. Aktiviti-aktiviti MICE yang bertaraf antarabangsa bukan hanya akan mempertingkatkan daya pendapatan pelancongan berdasarkan MICE untuk Negeri ini tetapi penduduk Pulau Pinang juga berpeluang untuk menikmati acara-acara dan persembahan-persembahan bertaraf antarabangsa yang sebelum ini tidak dapat diadakan di Pulau Pinang. 

(4)
Teras Strategik Kebudayaan dan Seni: 

Negeri Pulau Pinang dikurniakan dengan penduduknya yang berbakat seperti Seniman Agung Allahyarham Tan Sri P Ramlee, Datuk Ahmad Nawab,  Mendiang Jimmy Boyle, Dato’ Ahmad Merican, Ooi Eow Jin, Dennis Lee dan Alleycats. Terdapat lebih ramai lagi bakat-bakat yang belum dicungkil  dan usaha yang gigih diperlukan untuk mengenal pasti serta memupuk bakat-bakat tersebut. 

Oleh yang demikian, Kerajaan mencadangkan untuk membangunkan sebuah Pusat Filem, Kebudayaan dan Kesenian (PFKK) di kawasan Komtar. Projek PFKK ini dapat menyediakan suatu tempat pertemuan untuk bakal-bakal seniman dan seniwati untuk berinteraksi, melatih dan mempertingkatkan bakat-bakat mereka. PFKK yang dijangka dapat mengembalikan kegemilangan George Town akan melahirkan sekumpulan warga kota yang kreatif, justeru mempromosikan George Town sebagai sebuah Bandaraya Kreatif (Creative City). 

Selain daripada itu, persembahan-persembahan kebudayaan dan pameran-pameran antarabangsa juga dapat diadakan di PFKK, justeru menjadi suatu tarikan pelancong antarabangsa.

(5)
Teras Strategik Makanan dan Masakan Pulau Pinang:

Pulau Pinang yang dikurniakan dengan masyarakat yang pelbagai kaum serta warisan budaya yang kaya juga menawarkan makanan dan masakan yang diwarisi daripada masyarakat dan budayanya.  Kerajaan Negeri bercadang untuk mempertingkatkan lagi usaha untuk mempromosikan Pulau Pinang sebagai destinasi pelancongan melalui makanan dan masakannya yang unik.

(6) Teras Strategik Sukan:

Pelancongan sukan merupakan suatu kegiatan ekonomi yang menguntungkan kerana pelancong-pelancong sukan mempunyai kuasa beli (buying power) and tinggi.  Sejak 1970an, Pulau Pinang telah berjaya dalam menganjurkan acara sukan bertaraf antarabangsa dalam bidang badminton, lumba basikal (Le tour de Langkawi), perahu naga, lumba motosikal (dalam tahun-tahun 1970an dan 1980an), skuasy dan renang.  Pulau Pinang juga pernah menjadi tuan rumah kepada beberapa acara sukan peringkat kebangsaan termasuk Sukan Sukma 2000. 

Pada tahun ini, Pulau Pinang telah berjaya menganjurkan International Dragon Boat Federation’s 6th Club Crew World Championship dan 8th Asian Dragon Boat Federation. Acara ini dihadiri oleh lebih daripada 3,000 pengunjung.

Negeri Pulau Pinang adalah sesuai untuk acara-acara sukan bertaraf antarabangsa kerana keadaan geografinya, rangkaian pengangkutan yang baik, tempat penginapan yang bertaraf tinggi, infrastruktur sukan yang baik seperti stadium dan kolam renang, kos yang rendah berbanding dengan kebanyakan lokasi yang lain serta rekod penganjuran yang cemerlang.

(7) Teras Strategik Pelancongan-Eko:

Negeri Pulau Pinang mempunyai taman negara yang terkecil di Malaysia dan di dunia dengan kawasan seluas 2,562 hektar.  Taman Negara Pantai Acheh juga merupakan taman negara yang paling mudah untuk dimasuki kerana pintu masuk Taman Negara ini hanya terletak 10 minit dari kebanyakan hotel-hotel pelancong di bahagian utara Pulau Pinang.

Taman Negara Pantai Acheh adalah unik kerana ia mempunyai pelbagai jenis habitat termasuk tasik ”meromictic”, ”wetlands”, paya bakau, ”coral reefs” dan kawasan untuk penyu bertelur.  Di samping itu, terdapat juga mamalia seperti tupai glis, ”slow loris”, ”flying lemur”, ”civet cats”, ”leopard cats”, ”sea otters” dan ”pangolins”.  Selain daripada mamalia, terdapat juga burung, reptilia, amfibia dan penyu terutamanya ”Green Turtles”, ”Ridley Turtles”, ”Leatherback Turtles” dan ”Hawksbill Turtles”. 

Disebabkan keunikan Taman Negara Pantai Acheh yang lokasinya berdekatan dengan tempat penginapan serta tarikan pelancong yang lain seperti warisan budaya dan seni, makanan dan masakan serta sukan, Negeri Pulau Pinang dapat diibaratkan sebagai ”Pulau Pinang Miliki Kesemuanya”.

(8) Teras Strategik Pendidikan

Negeri Pulau Pinang beraspirasi untuk menjadi sebuah negeri Pendidikan.  Pada masa silam dalam tahun-tahun 1960an dan 1970an, warga Indonesia dan Thailand datang ke Pulau Pinang untuk memperoleh pendidikan Bahasa Inggeris and Perdagangan.  Ini adalah disebabkan pendidikan barat telah diperkenalkan kepada penduduk Pulau Pinang semasa jajahan British.  

Kini, Pulau Pinang mempunyai sebanyak 6 buah sekolah antarabangsa yang menawarkan kurikulum pendidikan Amerika Syarikat, British, Jepun dan Taiwan kepada anak-anak ekspatriat yang bekerja di Pulau Pinang.  Lebih banyak lagi sekolah-sekolah yang menawarkan kurikulum pendidikan antarabangsa akan ditubuhkan. 

Selain daripada itu, terdapat lebih daripada 30 buah institut pengajian tinggi swasta yang menawarkan sijil-sijil kelayakan diploma dan ijazah sarjana muda dari luar negeri.  Terdapat juga institut-institut pengajian tinggi yang menawarkan ijazah sarjana dan juga ijazah kedoktoran.  

Kerajaan Negeri memberi perhatian yang serius kepada perkembangan pendidikan penduduk Negeri kerana pendidikan merupakan sumber daya upaya ilmu dan teknologi para penduduk Negeri Pulau Pinang.  Selain itu, pelbagai kurikulum yang ditawarkan oleh institut-institut pengajian tinggi swasta ini juga merupakan suatu tarikan kepada pelajar-pelajar dari luar negeri, terutamanya Thailand dan Indonesia. Oleh yang demikian, pendidikan yang ditawarkan oleh institut-institut pengajian tinggi ini juga merupakan sumber pendapatan bagi pelancongan berdasarkan pendidikan. 

(9) Teras Strategik Warisan

Pada bulan Julai 2008, George Town telah diiktirafkan sebagai ”World Heritage Site” oleh UNESCO (United Nations Educational, Scientific and Cultural Organization). Pengiktirafan George Town sebagai “World Heritage Site” sedikit sebanyak dapat mengembalikan status Negeri Pulau Pinang sebagai suatu destinasi pelancongan. 

Bagaimanapun pengiktirafan ini juga menimbulkan beberapa isu mengenai kemapanan. Pembangunan yang mendadak di Pulau Pinang sejak lebih daripada tiga dasawarsa yang lalu telah mengakibatkan penyusutan dari segi alam persekitaran.  Oleh yang demikian, Kerajaan Negeri akan mengadakan pemantauan yang kerap dan serius terhadap kepentingan kemapanan dari alam sekitar, ekonomi, budaya dan sosial demi untuk menjadikan Pulau Pinang sebuah tempat yang mempunyai nilai-nilai sejagat yang cemerlang

Dengan terlaksananya pelan-pelan tindakan yang akan dirumuskan oleh Kerajaan Negeri di bawah sepuluh teras strategik ini, saya amat yakin bahawa Pulau Pinang dapat menangani krisis ekonomi global masa kini serta menarik lebih pelaburan kepada sektor-sektor ekonomi dalam Negeri seperti perindustrian, pelancongan, pembinaan serta perdagangan dan sekali dapat membantu memajukan ekonomi negeri. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:

28.
Senaraikan semua Tender-tender Pemasangan dan Pengurusan Papan Iklan di atas tanah kerajaan Pulau Pinang oleh PBT dan badan berkanun mengikut jenis dan lokasi.  Apakah rasional tender tersebut diberi kepada syarikat swasta sedangkan billboard boleh diurus oleh SSI sendiri.  Senaraikan jumlah pendapatan billboard di seluruh Pulau Pinang mengikut lokasi dan jenis.

Y.A.B. Ketua Menteri:

28.
Untuk makluman Yang Berhormat, keputusan untuk menyelaras dan memantau pemasangan dan pengurusan papan iklan di atas tanah Kerajaan Negeri dan Pihak Berkuasa Tempatan telah dibuat oleh kerajaan lama pada tahun 2007.  Sebanyak 15 zon telah dikenal pasti di Negeri Pulau Pinang iaitu 9 zon di bahagian Pulau dan 6 zon di bahagian Seberang Perai. 


Tender ini dipelawa secara terbuka dan boleh disertai oleh semua syarikat pengiklanan di seluruh negara.  Pengiklanan tawaran tender telah disiarkan dalam surat khabar The Star dan Berita Harian pada 7 Julai 2007.  Tender telah dikeluarkan pada 10 Julai 2007 dan ditutup pada 27 Julai 2007.   Spesifikasi jenis papan iklan yang ditawarkan melalui tender ini adalah seperti berikut:


(a)
Menara Iklan Setiang (Unipole)



(tidak melebihi 20” x 60” atau 111 meter persegi)

(b)
Menara Iklan Setiang (Mini Unipole) (tidak melebihi 10” x 40” atau 37 meter persegi)

(c)
Papan Iklan Dinding (Billboard) dan Gantri

(d)
Streamers


Sebanyak 37 syarikat pengiklanan telah menyertai tender ini. Senarai penuh syarikat yang menyertai tender adalah seperti berikut: 

Ringkasan Syarikat Yang Mengemukakan Sijil Pendaftaran Kementerian 
Kewangan
	Bil.
	Nama Petender
	No. Pendaftaran

Kementerian Kewangan

	1.
	Seni Jaya Sdn. Bhd. 
	357-00012083

	2.
	Spectrum Outdoor Marketing Sdn. Bhd. 
	357-02089039

	3.
	Aura Lincah (M) Sdn. Bhd.
	357-02057425

	4.
	Communications Superhighway (M) Sdn. Bhd. 
	357-00042833

	5.
	Outdoor Solutions Sdn. Bhd. 
	357-02006088

	6.
	EDSB Sdn. Bhd.
	357-01019882


	7.
	Ikatan Asli Sdn. Bhd,
	357-02089161

	8.
	Koperasi Pembangunan Daerah SPU Berhad
	357-00019370

	9.
	Ganad Media Sdn. Bhd. 
	357-00029591

	10.
	Regal Opportunity Sdn. Bhd. 
	357-02082085

	11.
	Big Tree Outdoor Sdn. Bhd.
	357-00036672

	12.
	UPD Sdn. Bhd.
	357-01011710

	13.
	Gelumbang Jaya Sdn. Bhd.
	357-00019727

	14.
	Intergrated Media Sdn. Bhd.
	357-02082087

	15.
	Rofar Vista (M) Sdn. Bhd.
	357-02028544

	16.
	Mediamind Sdn. Bhd. 
	357-02036314

	17.
	Kurnia Outdoor Sdn. Bhd.
	357-02013416

	18.
	Meru Utama Sdn. Bhd.
	357-00016617

	19.
	United Advertising Co. Sdn. Bhd. 
	357-00014009


Ringkasan Syarikat Yang Tidak Mengemukakan Sijil Pendaftaran Kementerian Kewangan

	Bil.
	Nama Petender

	1.
	A-Sight Outdoor Sdn. Bhd. 

	2.
	PDC Events Advertising Sdn. Bhd. 

	3.
	Phenomena Outdoor Sdn. Bhd. 

	4.
	Gotcha Sdn. Bhd. 

	5.
	KGN Jaya Sdn. Bhd. 

	6.
	ZKY Media Sdn. Bhd.

	7.
	Mediaone Sdn. Bhd.

	8.
	Rofar Outdoor Sdn. Bhd. 

	9.
	Out Of Home Signs Sdn. Bhd.

	10.
	Aliran Wijaya (M) Sdn. Bhd.


	11.
	Mega Outdoor Sdn. Bhd.

	12.
	Twin Advertising Sdn. Bhd.

	13.
	Prima Outdoor Sdn.  Bhd.

	14.
	Infinite Edge Sdn. Bhd.

	15.
	TNL Eng. Sdn. Bhd.

	16.
	Ax-Flox (M) Sdn. Bhd.


Ringkasan Syarikat Yang Mengemukakan Sijil Pendaftaran Kementerian Kewangan Yang Tidak Sah

	Bil.
	Nama Petender
	No. Pendaftaran

Kementerian Kewangan

	1.
	Pemasaran Puncak Era Sdn. Bhd.  
	 Sijil Pendaftaran belum lulus

	2.
	Nilam Simfoni Sdn. Bhd. 
	Sijil Pendaftaran tamat tempoh 


  
Sembilan belas (19) syarikat telah di senarai pendek kerana memenuhi syarat yang ditetapkan iaitu berdaftar dengan Kementerian Kewangan dalam bidang berkaitan. Lembaga Perolehan Negeri Pulau Pinang dalam mesyuarat Bil. 9/2007 bertarikh 21 Disember 2007 telah memutuskan bahawa hanya papan iklan jenis Menara Iklan Setiang (Mini Unipole) bersaiz 37 meter persegi sahaja akan ditawarkan pada syarikat yang berjaya dan pemilihan dibuat berdasarkan harga tawaran tertinggi yang dikemukakan bagi setiap zon yang disertai.   Empat (4) syarikat yang berjaya telah ditawarkan mengikut zon-zon yang dipohon untuk tempoh 3 tahun.  Surat tawaran telah dikeluarkan kepada keempat-empat syarikat tersebut pada 12 Februari 2008. 


Rasional untuk mengeluarkan  tender bagi pengurusan papan iklan serta menswastakan pengurusan papan iklan atas tanah Kerajaan Negeri serta Pihak Berkuasa Tempatan adalah untuk pemantauan serta penyeragaman pembinaan papan iklan. Pemantauan dibuat supaya tiada papan iklan haram yang baru dibina atas tanah Kerajaan Negeri dan semua permohonan untuk pembinaan papan iklan akan melalui mekanisme yang dapat diselaraskan dan dipantau oleh Kerajaan Negeri.  Selain daripada itu,  ianya untuk memastikan terdapat penyaluran hasil kepada Kerajaan Negeri dengan lebih sistematik dan juga untuk tujuan penguatkuasaan. 


Untuk makluman Yang Berhormat, Pejabat Daerah dan Tanah juga menguruskan permohonan papan iklan tetapi hanya untuk  jangka pendek iaitu antara 1 hingga 3 bulan sahaja.


Hasil pendapatan yang dikutip oleh pihak SSI untuk pengurusan papan iklan  bagi tahun 2005 hingga 2008 adalah : 


JUMLAH HASIL PENDAPATAN PAPAN IKLAN DI ATAS TANAH


KERAJAAN NEGERI PULAU PINANG 2005 – OKTOBER 2008

	Bil.
	Tahun
	Bayaran Proses Permohonan
	Bayaran Deposit Sewa Tapak
	Bayaran Sewa Tapak
	Jumlah

	1.
	2005
	RM23,300.00
	RM49,200.00
	RM90,000.00
	RM162,500.00

	2.
	2006
	RM15,100.00
	RM29,000.00
	RM180,000.00
	RM224,100.00

	3.
	2007
	-
	-
	RM10,000.00
	RM10,000.00

	4.
	2008
	-
	-
	-
	RM0.00

	JUMLAH
	RM396,600.00



Manakala pihak PDC, melalui anak syarikat  milikan penuhnya, PDC Events & Advertising Sdn. Bhd. (PDC E & A) juga terlibat dalam aktiviti perniagaan papan iklan di Negeri Pulau Pinang. Walau bagaimanapun, pemasangan papan iklan oleh PDC E & A hanya tertumpu di tanah milikan PDC sahaja.  Sejak PDC E & A mula beroperasi pada 1 Ogos 2006, sebanyak 26 papan iklan telah dibina sehingga sekarang.  Butir-butir mengenai senarai papan iklan tersebut (billboard dan unipole) dan jumlah pendapatan yang diterima oleh PDC E & A adalah seperti berikut: 


PDC EVENTS & ADVERTISING SDN BHD: SENARAI PAPAN IKLAN 


DI NEGERI PULAU PINANG

	No.
	Lokasi
	Bil. Yang Telah Dibina
	Sewa Yang Telah Dikutip (setakat 30/9/08)
	Syarikat Billboard

	1.
	Berhadapan Barkath Stor di Lebuhraya Butterworth – Kulim
	2
	RM 16,000.00
	Seni Jaya Sdn Bhd

	2.
	Ujung Pasir (Fasa 5), KOMTAR
	7
	RM 56,000.00
	Seni Jaya Sdn Bhd

	3.
	Pantai Jerejak (Oxidation Pond)
	1
	RM 30,000.00
	Seni Jaya Sdn Bhd

	4.
	Berhadapan Jalan Penang (KOMTAR)
	1
	RM 56,000.00
	Big Five Sdn Bhd

	5.
	Jalan Ria (DALIT)
	1
	RM 50,500.00
	Big Five Sdn Bhd

	6.
	Tingkat 5, KOMTAR (atas LCD)
	1
	RM 80,000.00
	Seri Media Outdoor Sdn Bhd

	7.
	Ujung Pasir (Fasa 5), KOMTAR
	2
	RM 32,000.00
	Seri Media Outdoor Sdn Bhd

	8.
	Kawasan Perindustrian Prai (Fasa 4)
	1
	RM 45,000.00
	Paramount Media Sdn Bhd

	9.
	Kawasan Perindustrian Prai (Fasa 4)
	1
	RM 20,000.00
	Paramount Media Sdn Bhd

	10.
	Bukit Jambul Country Club
	7
	RM 90,000.00
	Outdoor Solutions Sdn Bhd

	11.
	Persimpangan Jln Nipah / Jln Bukit Gambier
	2
	RM 16,000.00
	Outdoor Solutions Sdn Bhd

	
	
	26
	 RM491,500.00
	


Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri:

29.
(a)
Sila nyatakan proses permohonan untuk membuka pusat pra-sekolah di Taman Perumahan. 

(b)
Apakah tindakan yang akan diambil terhadap pusat pra-sekolah yang beroperasi tanpa kelulusan.


(c)
Adakah aduan terhadap isu kebisingan dan halangan lalu lintas yang 
disebabkan oleh sesebuah pusat pra-sekolah diambil kira dalam 
meluluskan permohonan tersebut.

  

Y.A.B. Ketua Menteri:

29.
(a)
Kelulusan untuk membuka pusat pra-sekolah (TADIKA) di taman perumahan tertakluk di bawah Sek. 20,  Akta Pendidikan 1996 (Akta 
550) yang dikuat kuasa oleh Kementerian Pelajaran melalui Jabatan Pelajaran Negeri.

Segala syarat-syarat dan terma operasi adalah dalam bidang jabatan berkenaan. Jabatan Kebajikan Masyarakat  bertanggungjawab dalam menguatkuasakan penubuhan Taman Asuhan Kanak-Kanak (TASKA) mengikut Akta Taman Asuhan Kanak-Kanak 1984 yang mana melibatkan kanak-kanak berumur di bawah 4 tahun sahaja.  Jabatan Kebajikan Masyarakat hanya terlibat mengeluarkan sijil perakuan pendaftaran TASKA. 

Permohonan kemudian akan dirujuk kepada Jabatan Teknikal iaitu Jabatan Bangunan,  Jabatan Kejuruteraan,  Jabatan Perkhidmatan Perbandaran dan Kesihatan,  Jabatan Bomba serta Pejabat Tanah dan Daerah.   Permohonan tersebut juga dirujuk kepada tuan punya lot berjiran untuk mengemukakan sebarang bantahan di bawah Seksyen 21 (6) Akta Perancangan Bandar dan Desa 1976.

Sekiranya ada bantahan proses pendengaran bantahan akan diadakan.  Jika bantahan diterima permohonan tersebut akan ditolak, tetapi jika tiada sebarang bantahan daripada lot berjiran maka pemohon akan diminta untuk mematuhi syarat-syarat teknikal sebelum kelulusan diberi. 

(b)
Taska/Tadika yang beroperasi tanpa kelulusan Kerajaan Negeri akan menghadapi tindakan di bawah Akta Jalan,  Parit dan Bangunan,  1974. Operator taska/tadika berkenaan akan diminta untuk menghentikan aktiviti.   Kegagalan mematuhi kehendak ini akan mengakibatkan tindakan penguatkuasaan seperti rampasan peralatan atau tindakan mahkamah diambil.

(c)
Aspek kebisingan dan halangan lalu lintas turut juga diambil kira semasa mempertimbangkan Permohonan Kebenaran Merancang. Aspek-aspek kesihatan persekitaran termasuk kesesuaian bangunan dan kacau ganggu awam akan dikaji dan disiasat sebelum kelulusan diberi.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

30. Apakah langkah-langkah yang diambil oleh Kerajaan Negeri dalam usaha memajukan ekonomi negeri ini.

Y.A.B. Ketua Menteri:

30.
Saya mohon keizinan untuk menjawab soalan ini bersama-sama dengan soalan no. 49 daripada  Ahli Kawasan Pantai Jerejak dan soalan no.  27 Ahli  Kawasan Pinang Tunggal.

Kerajaan Negeri Pulau Pinang telah menggariskan sepuluh (10) teras strategik bagi Negeri Pulau Pinang untuk terus memajukan ekonomi Negeri.  Teras-teras strategik ini adalah berdasarkan tiga (3) unsur utama iaitu pelabur, pelancong and penduduk.

Teras-teras strategik itu adalah seperti berikut:

(1)
Perindustrian;

(2)
”Regional Headquaters”; dan

(3)
Mesyuarat, insentif, konvensyen dan pameran (MICE).

(4)
Kebudayaan dan seni;

(5)
Makanan  & masakan Pulau Pinang;

(6)
Sukan; dan

(7)
”Pelancongan-Eko”.

(8)
Pendidikan;

(9)
Warisan; dan

(10)
Perkhidmatan perubatan.

(1) Teras Strategik Perindustrian:

Kerajaan Negeri melalui investPenang akan mempertingkatkan usahanya untuk menggalakkan aliran masuk pelaburan asing serta pelaburan tempatan ke dalam sektor perindustrian di Pulau Pinang.  Usaha galakan pelaburan tidak akan hanya ditumpukan kepada pasaran tradisional seperti Amerika Syarikat dan Eropah tetapi tumpuan baru juga akan diberikan kepada potensi pelaburan dari Korea Selatan, Timur Tengah, Negeri China, India dan juga Indonesia.  Dalam pada itu Ketua Menteri telah mengetuai rombongan galakan pelaburan ke Korea Selatan dan Timur Tengah. 

Ekonomi Negeri Pulau Pinang, sejak perindustrian berorientasikan eksport mulai diperkenalkan dan dilaksanakan pada tahun  1970an, adalah didominasi oleh sektor pembuatan. Pada akhir tahun 1990an, sumbangan sektor perindustrian kepada Keluaran Dalam Negara Kasar (KDNK) adalah sebanyak 45%.  Kini, walaupun sumbangan sektor perindustrian telah menurun kepada 39% daripada KDNK Negeri, sektor ini masih merupakan sektor yang terpenting dalam ekonomi Negeri dan masih dianggap sebagai sektor yang terpenting bagi ekonomi Negeri. Antara aktiviti-aktiviti yang digalakkan termasuk aktiviti yang menggunakan teknologi terkini; melibatkan pengeluaran barangan yang bernilai tinggi; serta mengintensifkan pengetahuan dan ilmu. 

Negeri Pulau Pinang akan dibangunkan dan dipromosi sebagai pusat perindustrian yang moden bukan sahaja di Malaysia tetapi juga di rantau Indonesia-Malaysia-Thailand Growth Triangle (IMG-GT).  Pengilang-pengilang dari Indonesia dan Thailand akan digalakkan untuk menggunakan Negeri Pulau Pinang sebagai pusat untuk menambah nilai serta mengedarkan barangan buatan mereka ke pasaran antarabangsa. Ini adalah disebabkan Negeri Pulau Pinang mempunyai infrastruktur yang lengkap dan berkualiti seperti pelabuhan dan lapangan terbang antarabangsa yang kerap dikunjungi oleh kapal terbang kargo dari seluruh dunia. Selain daripada itu, kewibawaan Malaysia dalam mengeluarkan pensijilan Halal juga berperanan dalam menjadikan Pulau Pinang sebagai lokasi terpilih untuk pengeluaran barangan dan perkhidmatan Halal oleh syarikat-syarikat dari Thailand dan Indonesia. 

Tumpuan juga akan diberikan kepada pelaburan tempatan.  Usaha akan dipertingkatkan dalam fasilitasi syarikat-syarikat tempatan.  Syarikat-syarikat tempatan yang berjaya dan berdaya saing dalam pasaran antarabangsa bukan sahaja melambangkan keupayaan dan kemampuan pengusaha tempatan, mereka juga  merupakan sebahagian daripada rantaian nilai syarikat-syarikat antarabangsa dan merupakan salah satu daripada daya tarikan utama Pulau Pinang. Dengan kata lain, syarikat-syarikat tempatan menjadi pemangkin sektor perindustrian.  

Selain itu, Kerajaan Negeri berpandangan bahawa ekonomi Negeri Pulau Pinang tidak seharusnya hanya bergantung kepada industri berorientasikan eksport.  Seandainya ekonomi Negeri hanya bergantung kepada industri berorientasikan eksport, kejatuhan pasaran antarabangsa yang berlaku seperti pada masa ini akan membawa kesan yang negatif kepada keseluruhan ekonomi Negeri.  Oleh yang demikian, Kerajaan Negeri, melalui investPenang juga akan mempertingkatkan usaha untuk menggalakkan pelaburan dalam industri gantian import yang berteknologi dan bernilai tinggi seperti peralatan perubatan. Ini juga dapat membantu dalam mengurangkan aliran keluar dana.

(2)
Teras Strategik ”Regional Headquaters”:

Walaupun sektor perindustrian masih merupakan sektor yang terpenting kepada pembangunan ekonomi negeri,  Kerajaan Negeri sedang berusaha untuk mempelbagaikan asas ekonomi negeri dengan memberi tumpuan kepada peningkatan aktiviti-aktiviti daripada kegiatan 



pengilangan kepada aktiviti-akvititi yang bernilai tambah tinggi.  Ini merupakan aktiviti-aktiviti yang mengintensifkan ilmu dan teknologi serta yang memerlukan pekerja-pekerja berpendidikan.  

Kerajaan Negeri akan mempromosikan Negeri Pulau Pinang sebagai ”Regional Headquarters” kepada syarikat-syarikat multinasional yang kini beroperasi di dalam negeri serta syarikat-syarikat lain yang belum bertapak di Pulau Pinang.  Dengan penubuhan ”Regional Headquarters” syarikat-syarikat antarabangsa di Pulau Pinang, aktiviti-aktiviti yang dijalankan oleh syarikat-syarikat ini akan dipertingkatkan, justeru meningkatkan peluang pekerjaan yang bergaji lebih tinggi seperti penyelidikan, reka bentuk dan pembangunan (research, design & development) serta perkhidmatan perkongsian dan penyumberan luar (shared services outsourcing) bagi penduduk Pulau Pinang.  Penubuhan “Regional Headquarters” juga memberi peluang kepada rakyat Malaysia yang kini menghuni atau bekerja di negara-negara asing untuk balik ke tanahair dan menyandang jawatan-jawatan “regional” di sini.

(3)
Teras Strategik Mesyuarat, Insentif, Konvensyen dan Pameran (MICE):

Kerajaan Negeri akan mempromosikan Pulau Pinang sebagai sebuah lokasi untuk MICE. Pada masa ini, Kerajaan Negeri, melalui investPenang sedang mengadakan perbincangan dengan pihak swasta untuk menubuhkan suatu pusat MICE di dalam Negeri ini. 

Dengan penubuhan sebuah pusat MICE, pengusaha-pengusaha acara (event management companies) akan mendapat dorongan untuk menganjurkan konvensyen, persembahan serta pameran antarabangsa di Negeri Pulau Pinang. Aktiviti-aktiviti MICE yang bertaraf antarabangsa bukan hanya akan mempertingkatkan daya pendapatan pelancongan berdasarkan MICE untuk Negeri ini tetapi penduduk Pulau Pinang juga berpeluang untuk menikmati acara-acara dan persembahan-persembahan bertaraf antarabangsa yang sebelum ini tidak dapat diadakan di Pulau Pinang. 

(4)
Teras Strategik Kebudayaan dan Seni: 

Negeri Pulau Pinang dikurniakan dengan penduduknya yang berbakat seperti Seniman Agung Allahyarham Tan Sri P Ramlee, Datuk Ahmad Nawab,  Mendiang Jimmy Boyle, Dato’ Ahmad Merican, Ooi Eow Jin, Dennis Lee dan Alleycats. Terdapat lebih ramai lagi bakat-bakat yang belum dicungkil  dan usaha yang gigih diperlukan untuk mengenal pasti serta memupuk bakat-bakat tersebut. 

Oleh yang demikian, Kerajaan mencadangkan untuk membangunkan sebuah Pusat Filem, Kebudayaan dan Kesenian (PFKK) di kawasan Komtar. Projek PFKK ini dapat menyediakan suatu tempat pertemuan untuk bakal-bakal seniman dan seniwati untuk berinteraksi, melatih dan mempertingkatkan bakat-bakat mereka. PFKK yang dijangka dapat 



mengembalikan kegemilangan George Town akan melahirkan sekumpulan warga kota yang kreatif, justeru mempromosikan George Town sebagai sebuah Bandaraya Kreatif (Creative City).  Selain daripada itu, persembahan-persembahan kebudayaan dan pameran-pameran antarabangsa juga dapat diadakan di PFKK, justeru menjadi suatu tarikan pelancong antarabangsa.

(5)
Teras Strategik Makanan dan Masakan Pulau Pinang:

Pulau Pinang yang dikurniakan dengan masyarakat yang pelbagai kaum serta warisan budaya yang kaya juga menawarkan makanan dan masakan yang diwarisi daripada masyarakat dan budayanya.  Kerajaan Negeri bercadang untuk mempertingkatkan lagi usaha untuk mempromosikan Pulau Pinang sebagai destinasi pelancongan melalui makanan dan masakannya yang unik.

(6) Teras Strategik Sukan:

Pelancongan sukan merupakan suatu kegiatan ekonomi yang menguntungkan kerana pelancong-pelancong sukan mempunyai kuasa beli (buying power) and tinggi.  Sejak 1970an, Pulau Pinang telah berjaya dalam menganjurkan acara sukan bertaraf antarabangsa dalam bidang badminton, lumba basikal (Le tour de Langkawi), perahu naga, lumba motosikal (dalam tahun-tahun 1970an dan 1980an), skuasy dan renang.  Pulau Pinang juga pernah menjadi tuan rumah kepada beberapa acara sukan peringkat kebangsaan termasuk Sukan Sukma 2000. 

Pada tahun ini, Pulau Pinang telah berjaya menganjurkan International Dragon Boat Federation’s 6th Club Crew World Championship dan 8th Asian Dragon Boat Federation. Acara ini dihadiri oleh lebih daripada 3,000 pengunjung.

Negeri Pulau Pinang adalah sesuai untuk acara-acara sukan bertaraf antarabangsa kerana keadaan geografinya, rangkaian pengangkutan yang baik, tempat penginapan yang bertaraf tinggi, infrastruktur sukan yang baik seperti stadium dan kolam renang, kos yang rendah berbanding dengan kebanyakan lokasi yang lain serta rekod penganjuran yang cemerlang.

(7) Teras Strategik Pelancongan-Eko:

Negeri Pulau Pinang mempunyai taman negara yang terkecil di Pulau Pinang dan di dunia dengan kawasan seluas 2,562 hektar.  Taman Negara Pantai Acheh juga merupakan taman negara yang paling mudah untuk dimasuki kerana pintu masuk Taman Negara ini hanya terletak 10 minit dari kebanyakan hotel-hotel pelancong di bahagian utara Pulau Pinang.

Taman Negara Pantai Acheh adalah unik kerana ia mempunyai pelbagai jenis habitat termasuk tasik ”meromictic”, ”wetlands”, paya bakau, ”coral reefs” dan kawasan untuk penyu bertelur.  Di samping itu, terdapat juga mamalia seperti tupai glis, ”slow loris”, ”flying lemur”, ”civet cats”, ”leopard cats”, ”sea otters” dan ”pangolins”.  Selain daripada mamalia, terdapat juga burung, reptilia, amfibia dan penyu terutamanya ”Green Turtles”, ”Ridley Turtles”, ”Leatherback Turtles” dan ”Hawksbill Turtles”. 

Disebabkan keunikan Taman Negara Pantai Acheh yang lokasinya berdekatan dengan tempat penginapan serta tarikan pelancong yang lain seperti warisan budaya dan seni, makanan dan masakan serta sukan, Negeri Pulau Pinang dapat diibaratkan sebagai ”Pulau Pinang Miliki Kesemuanya”.

(8)
Teras Strategik Pendidikan

Negeri Pulau Pinang beraspirasi untuk menjadi sebuah negeri Pendidikan.  Pada masa silam dalam tahun-tahun 1960an dan 1970an, warga Indonesia dan Thailand datang ke Pulau Pinang untuk memperoleh pendidikan Bahasa Inggeris and Perdagangan.  Ini adalah disebabkan pendidikan barat telah diperkenalkan kepada penduduk Pulau Pinang semasa jajahan British.  

Kini, Pulau Pinang mempunyai sebanyak 6 buah sekolah antarabangsa yang menawarkan kurikulum pendidikan Amerika Syarikat, British, Jepun dan Taiwan kepada anak-anak ekspatriat yang bekerja di Pulau Pinang.  Lebih banyak lagi sekolah-sekolah yang menawarkan kurikulum pendidikan antarabangsa akan ditubuhkan. 

Selain daripada itu, terdapat lebih daripada 30 buah institut pengajian tinggi swasta yang menawarkan sijil-sijil kelayakan diploma dan ijazah sarjana muda dari luar negeri.  Terdapat juga institut-institut pengajian tinggi yang menawarkan ijazah sarjana dan juga ijazah kedoktoran.  

Kerajaan Negeri memberi perhatian yang serius kepada perkembangan pendidikan penduduk Negeri kerana pendidikan merupakan sumber daya upaya ilmu dan teknologi para penduduk Negeri Pulau Pinang.  Selain itu, pelbagai kurikulum yang ditawarkan oleh institut-institut pengajian tinggi swasta ini juga merupakan suatu tarikan kepada pelajar-pelajar dari luar negeri, terutamanya Thailand dan Indonesia. Oleh yang demikian, pendidikan yang ditawarkan oleh institut-institut pengajian tinggi ini juga merupakan sumber pendapatan bagi pelancongan berdasarkan pendidikan. 

(9)
Teras Strategik Warisan

Pada bulan Julai 2008, George Town telah diiktirafkan sebagai ”World Heritage Site” oleh UNESCO (United Nations Educational, Scientific and Cultural Organization). Pengiktirafan George Town sebagai “World Heritage Site” sedikit sebanyak dapat mengembalikan status Negeri Pulau Pinang sebagai suatu destinasi pelancongan. 

Bagaimanapun pengiktirafan ini juga menimbulkan beberapa isu mengenai kemapanan. Pembangunan yang mendadak di Pulau Pinang sejak lebih daripada tiga dasawarsa yang lalu telah mengakibatkan penyusutan dari segi alam persekitaran.  Oleh yang demikian, Kerajaan Negeri akan mengadakan pemantauan yang kerap dan serius terhadap kepentingan kemapanan dari alam sekitar, ekonomi, budaya dan sosial demi untuk menjadikan Pulau Pinang sebuah tempat yang mempunyai nilai-nilai sejagat yang cemerlang

Dengan terlaksananya pelan-pelan tindakan yang akan dirumuskan oleh Kerajaan Negeri di bawah sepuluh teras strategik ini, saya amat yakin bahawa Pulau Pinang dapat menangani krisis ekonomi global masa kini serta menarik lebih pelaburan kepada sektor-sektor ekonomi dalam Negeri seperti perindustrian, pelancongan, pembinaan serta perdagangan dan sekali dapat membantu memajukan ekonomi negeri. 

Ahli Kawasan Seri Delima (Y.B. Tuan Sanisvara Nethaji Rayer a/l Rajaji) bertanya kepada Y.A.B. Ketua Menteri:
31.
Apakah tindakan yang akan diambil oleh kerajaan sekarang untuk mengimbangi jumlah kakitangan dalam kerajaan tempatan supaya ketiga-tiga bangsa iaitu Melayu, Cina dan India dan lain-lain dicerminkan dalam semua jabatan kerajaan.

  

Y.A.B. Ketua Menteri:

31.
Kerajaan Negeri Pulau Pinang mengamalkan sistem pengambilan secara terbuka kepada semua kaum bagi mengisi kekosongan jawatan dalam Perkhidmatan Awam Negeri. Pengambilan dibuat berdasarkan kepada syarat-syarat kelayakan masuk yang ditetapkan. 

Pengambilan kakitangan bagi Perkhidmatan Awam Negeri Pulau Pinang terbahagi kepada dua (2) peringkat iaitu di bawah pengambilan Suruhanjaya Perkhidmatan Awam Malaysia (SPA) dan Pejabat Setiausaha Kerajaan Negeri Pulau Pinang. 

Bagi pengambilan di bawah Suruhanjaya Perkhidmatan Awam (SPA) Malaysia, calon-calon boleh melayari web "www.spa.gov.my" atau mengisi borang SPA-8 secara manual, di mana borang tersebut boleh didapati di Pejabat Pos atau Jabatan Tenaga Kerja. 

Manakala bagi pengambilan jawatan di bawah Pejabat Setiausaha Kerajaan Negeri Pulau Pinang, semua lapisan masyarakat dapat mengetahuinya melalui iklan kekosongan jawatan yang disiarkan melalui akhbar-akhbar utama tempatan dan di laman web "www.penang.gov.my". 

Sememangnya Kerajaan Negeri Pulau Pinang memberi peluang yang sama kepada semua kaum iaitu Melayu, Cina, India dan lain-lain kaum memohon jawatan-jawatan yang sesuai dengan kelayakan mengikut jenis pekerjaan yang dipohon.

Sekiranya ada kaedah lain yang difikirkan bersesuaian yang hendak dicadangkan oleh mana-mana pihak, maka ia boleh dikemukakan ke Pejabat Setiausaha Kerajaan Negeri Pulau Pinang untuk dipertimbangkan.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya  kepada Y.A.B. Ketua Menteri:

32.
Y.A.B. Ketua Menteri telah memohon peruntukan sebanyak RM58 juta daripada Kerajaan Pusat untuk tujuan basmi jenayah.  Ketua Polis Negeri telah menyatakan bahawa kadar jenayah telah menurun bagi tahun ini.  Sila jelaskan dua kenyataan yang bercanggah ini.  Perincian kadar jenayah bagi tahun 2007 dan 2008 mengikut daerah dan kategori jenayah yang diguna pakai oleh pihak berkuasa negeri.

Y.A.B. Ketua Menteri:

32.
Kenyataan Ketua Polis Negeri Pulau Pinang bahawa kadar jenayah di negeri ini telah menurun adalah benar.  Kenyataan tersebut dibuat pada bulan Ogos 2008 ketika mana Ketua Polis Negeri  baru  mengambil  alih jawatan tersebut seperti di Jadual 1.  

Jadual 1:  Perangkaan kadar jenayah bagi tahun 2007 dan 2008.

	Bil
	Tempoh
	Bil. Kes
	Perbezaan
	Kadar Peraturan (%)

	1
	Jan – Julai 2007

Jan – Julai 2008
	10,300

10,280
	20 kes

( Turun )
	-0.2



	2
	Jan – Ogos 2007

Jan – Ogos 2008

	11,895

11,850
	45 kes

( Turun )
	-0.4



	3
	Jan – September 2007

Jan – September 2008
	13,303

13,570
	267 kes

(Meningkat )
	2




Berikutan dengan faktor-faktor kemelesetan ekonomi yang berlaku secara berterusan sejak kebelakangan ini,  dijangkakan kadar kejadian jenayah mungkin akan meningkat. Oleh yang demikian adalah wajar peruntukan sebanyak RM 58 juta dipohon daripada Kerajaan Pusat untuk tujuan memperbaiki infrastruktur seperti pemasangan CCTV, pemasangan lampu jalan di kawasan yang kerap berlaku jenayah dan melaksanakan Inisiatif Bandar Selamat (IBS) secara menyeluruh di negeri ini dalam usaha membasmi jenayah.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri: 
33.
Siapakah yang menjalankan kerja-kerja pembersihan Pasar Awam Penanti dan Pasar Awam Sama Gagah buat masa ini sama ada ianya masih dijalankan oleh Syarikat-syarikat tertentu atau ianya diselenggarakan oleh pihak MPSP sendiri.

  
Y.A.B. Ketua Menteri:

33.
Kerja-kerja pembersihan Pasar Awam milik MPSP dilakukan oleh kontraktor seperti berikut:-

	Bil.
	Pasar
	Kontraktor

	1.
	Pasar Awam Sama Gagah
	Syarikat Kelana Sinergi

	2.
	Pasar Awam Penanti
	Pertubuhan Peladang Negeri (PPN)


Kontrak dengan Pertubuhan Peladang Negeri diperbaharui secara bulanan manakala kontrak dengan Syarikat Kelana Sinergi akan ditamatkan pada Februari 2009.

MPSP akan memanggil tender secara terbuka yang baru bagi melantik kontraktor untuk penyelenggaraan pasar-pasar awam di Seberang Perai termasuk kedua-dua pasar yang dinyatakan.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
34.
Apakah pandangan Kerajaan Negeri Pulau Pinang berkenaan Ahli-ahli Dewan yang juga merupakan Ahli MMK,  Ahli Parlimen yang memegang pelbagai jawatan dalam badan/syarikat kerajaan menghadapi jadual yang sibuk.

Y.A.B. Ketua Menteri:

34.
Lantikan Ahli Lembaga Pengarah Badan Berkanun Kerajaan Negeri bergantung kepada kebolehan dan kemampuan menjalankan kerja dengan profesional dan amanah mengikut sistem CAT yang diamalkan oleh Kerajaan Negeri baru sebagai teras urus tadbir yang baik. 

Ahli Kawasan Seberang Jaya (Y.B. Datuk Arif Shah bin Haji Omar Shah) bertanya kepada Y.A.B. Ketua Menteri:

35.
Apabila berlaku banjir, Kerajaan Negeri sering menyalahkan Kerajaan Persekutuan  mengenai keperluan peruntukan rancangan tembatan  banjir dan lain-lain. Apakah tindakan  Kerajaan Negeri bagi memastikan banjir yang berlaku akibat dari kelemahan jabatan-jabatan tertentu di peringkat negeri yang boleh juga  dititik beratkan.

  

Y.A.B. Ketua Menteri:

35.
Kerajaan Negeri tidak pernah menyalahkan Kerajaan Persekutuan apabila berlaku banjir di negeri ini. Sebaliknya Kerajaan Negeri sentiasa bekerjasama dengan Kerajaan Persekutuan bagi membantu mempercepatkan pelaksanaan projek-projek bagi mengatasi banjir. Sebagai contoh, Kerajaan Negeri telah mengarahkan Jabatan dan Agensi terlibat mempercepatkan proses pengambilan balik tanah  dan penempatan semula bagi (RTB) Rancangan Tebatan Banjir Sungai Muda,  Sungai Perai,  Sungai. Junjung dan Sungai. Pinang.

Walau bagaimanapun,  kemungkinan masih berlaku kelemahan dari aspek penguatkuasaan dan pematuhan garis panduan dan amalan kerja yang telah menyumbang kepada permasalahan banjir ini. Di samping itu, kepesatan pembangunan setempat telah mengurangkan keluasan permukaan tanah yang telap air (pervious) yang mengakibatkan air larian permukaan bertambah dari segi kuantiti dan kelajuan.

Kerajaan Negeri akan mengambil langkah-langkah yang bersesuaian bagi mengatasi kelemahan-kelemahan di peringkat Jabatan dan Agensi dapat diperbaiki selaras dengan prinsip CAT (Competency, Accountability and Transparency) seperti yang telah diumumkan sebelum ini.

Ahli Kawasan Sungai Bakap (Y.B. Tuan Maktar bin Haji Shapee) bertanya kepada Y.A.B. Ketua Menteri:

36.
Adakah kerajaan negeri akan menetapkan satu garis panduan papan iklan di seluruh negeri yang tidak mempamerkan gambar wanita  separuh bogel supaya menjadikan negeri ini di antara negeri yang bermoral tinggi yang tidak memperdagangkan maruah wanita merata-rata tempat.

Y.A.B. Ketua Menteri:

36.
Kerajaan Negeri prihatin tentang sensitiviti orang ramai berkaitan dengan paparan iklan  (visual) di papan iklan seluruh Negeri Pulau Pinang.

Di bawah Undang-undang Kecil Iklan Majlis Perbandaran Pulau Pinang (MPPP) dan Majlis Perbandaran Seberang Perai (MPSP)  2000  dan Garis Panduan Kawalan Papan  Iklan (Billboard) dan Menara Papan Iklan Setiang (Unipole) di kawasan MPPP,  segala reka bentuk, bahasa dan grafik yang dicadangkan untuk papan iklan dan menara papan iklan setiang perlu dikemukakan untuk pertimbangan dan kelulusan Pihak Berkuasa Tempatan (PBT).  Isi kandungan di dalam papan iklan akan diteliti kesesuaiannya dari segi bahasa, moral, sosial dan sebagainya.

Sebarang pindaan atau perubahan terhadap paparan perlu mendapat kelulusan terlebih dahulu daripada PBT . Sekiranya cadangan paparan iklan (visual) didapati tidak sesuai, pihak syarikat pengiklanan akan diminta menukarkannya iaitu selaras dengan peruntukan di bawah Sek. A Bahagian III Undang-Undang Kecil Papan Iklan. Justeru paparan iklan yang berunsurkan tidak bermoral dapat dikawal dan dipantau oleh PBT dari semasa ke semasa. Sekiranya terdapat apa-apa paparan iklan yang didapati tidak bermoral, Yang Berhormat boleh mengemukakan aduan kepada PBT untuk diteliti dan diambil tindakan penguatkuasaan.  

Ahli Kawasan Seri Delima (Y.B. Tuan Sanisvara Nethaji Rayer a/l Rajaji) bertanya kepada Y.A.B. Ketua Menteri:
52.
Bagaimanakah konsep CAT diamalkan dalam pelantikan pekerja-pekerja baru dalam semua jawatan di jabatan kerajaan tempatan kerana kebelakangan ini terdapat rungutan bahawa pengambilan pekerja-pekerja India dan Cina adalah 
terlalu kurang dalam semua jabatan kerajaan tempatan.

Y.A.B. Ketua Menteri:

52.
Kerajaan Negeri sentiasa mengamalkan konsep CAT (competency, accountability and transparency) di dalam urusan pengambilan kakitangan.Ini termasuk pengambilan kakitangan dalam semua jawatan di semua jabatan di Pihak Berkuasa  Tempatan (PBT). Pihak Berkuasa Tempatan menyiarkan secara terbuka iklan jawatan kosong di dua (2) buah akhbar utama, papan kenyataan dan laman web masing-masing.  Pemilihan calon-calon yang layak dibuat berpandukan kepada skim-skim perkhidmatan jawatan yang telah ditetapkan oleh Jabatan Perkhidmatan Awam Malaysia (JPA). Ini termasuk peperiksaan kelayakan dan pemeriksaan fizikal bagi jawatan tertentu yang memerlukan kemahiran khusus ataupun yang memerlukan syarat kelayakan fizikal.

Hanya calon-calon yang memenuhi kriteria seperti yang ditetapkan dalam skim perkhidmatan sahaja akan dipilih.  Pemilihan calon-calon yang layak dibuat bukan berdasarkan kaum, tetapi berdasarkan kelayakan seseorang calon itu sendiri.

Walau bagaimanapun, wujudnya fenomena di mana permohonan yang diterima dari kedua-dua golongan tersebut adalah kurang kecuali bagi sesetengah jawatan Pengurusan dan Profesional seperti Jurutera, Arkitek, Doktor dan Peguam.  Manakala bagi jawatan-jawatan Kumpulan Sokongan, majoriti permohonan yang diterima adalah dari kaum Melayu.

Setakat 15.10.2008, peratusan kakitangan di Majlis Perbandaran Pulau Pinang 
(MPPP) berbangsa Malayu – 71.54 peratus (1745),  Cina – 7.26 peratus (177),  
India – 20.83 peratus (508) dan lain-lain – 0.37 peratus (9).

Ahli Kawasan Datok Keramat (Y.B. Tuan Jagdeep Singh Deo a/l Karpal Singh) bertanya kepada Y.A.B. Ketua Menteri:
38.
Sila nyatakan usaha Kerajaan Negeri untuk menjadikan seluruh Negeri Pulau Pinang sebuah negeri WiFi dalam jangka masa 24 bulan yang akan datang.  Adakah ia akan mempunyai kesan yang berbahaya kepada penduduk Pulau Pinang. Adakah Kerajaan Negeri telah melakukan kajian terperinci untuk memastikan keselamatan mengimplementasikannya terhadap penduduk Pulau Pinang.

Y.A.B. Ketua Menteri:

38.
Radiasi dari sistem telekomunikasi adalah dari kategori non-ionising radiation.  Manakala radiasi yang boleh memberi kesan kepada tisu sel manusia adalah dari kategori ionising radiation.  Selain itu,  tenaga pemancaran yang dibenarkan pada sistem WiFi adalah dalam julat kurang dari 1 watt dan sangat kecil berbanding dengan tenaga yang digunakan pada sistem telekomunikasi selular.

Kerajaan Negeri tidak berhasrat untuk melaksanakan kajian terperinci,  kerana telah terdapat banyak kajian yang dilaksanakan oleh badan bertauliah di peringkat antarabangsa seperti ICNIRP dan WHO yang mengesahkan ia selamat.

Sebuah laman khas telah dibangunkan oleh Suruhanjaya Komunikasi dan Multimedia Malaysia (SKMM) mengenai maklumat radiasi telekomunikasi menerusi alamat www.rfrad.gov.my.

Ahli Kawasan Jawi (Y.B. Tuan Tan Beng Huat) bertanya Kepada Y.A.B. Ketua Menteri:
39.
Apakah tindakan dan rancangan kerajaan untuk mengurangkan masalah kesesakan lalu lintas di Lebuh raya Utara-Selatan yang telah lama dipertikaikan dan telah menyebabkan pembaziran wang serta produktiviti setiap pengguna. yang mencerminkan kelemahan Kerajaan dalam pengurusan ini.

  

Y.A.B. Ketua Menteri:

39.
Lebuhraya Utara Selatan sememangnya satu sistem perhubungan darat yang amat penting di Pantai Barat Semenanjung Malaysia. Ia telah menjadi pemangkin kepada pembangunan beberapa bandar di Malaysia. Kesesakan di Lebuhraya Utara Selatan sememangnya sesuatu yang sinonim terutama ketika musim-musim cuti perayaan. Perkara ini berlaku akibat peningkatan jumlah trafik yang tinggi di lebuh raya. 

Bagi mengatasi masalah ini Kerajaan dan pihak PLUS Expressways Berhad sentiasa mengambil langkah-langkah penambahbaikan untuk mengurangkan masalah tersebut. Antara tindakan yang telah diambil ialah dengan menaik taraf lebuh raya daripada 2 lorong kepada 3 lorong di jajaran lebuh raya antara Rawang ke Slim River dan Seremban ke Ayer Keroh. Selain daripada laluan yang sempit, tidak dinafikan plaza tol turut menyumbang kepada punca kesesakan di lebuh raya. Oleh yang demikian kerajaan telah mengambil beberapa langkah bagi mengatasinya. Pihak PLUS telah membuat penambahbaikan di Plaza Tol Juru dan Plaza tol Sg. Dua dengan menambah bilangan pondok tol daripada 13 pondok tol kepada 21 di setiap plaza tol. Selain itu pihak PLUS juga telah mewujudkan lorong tol sementara secara manual pada waktu puncak dan musim perayaan. 

Sebagai langkah jangka masa panjang, Kerajaan Malaysia sedang melaksanakan pembinaan laluan terus tanpa henti di antara Ipoh Selatan ke Jelapang di mana kenderaan daripada Tol Juru hanya akan membuat bayaran di Plaza Tol Jalan Duta. Melalui cara ini perjalanan kenderaan akan lebih licin dan mampu mengurangkan kesesakan terutama di Plaza Tol Jelapang. Kerajaan dan pihak PLUS akan terus memastikan  kerja-kerja penambahbaikan akan dijalankan secara berterusan bagi memastikan pengguna lebuh raya mendapat perkhidmatan yang terbaik.

Ahli Kawasan Bagan Dalam (Y.B. Tuan Tanasekharan a/l Autherapady) bertanya Kepada Y.A.B. Ketua Menteri:
40.
Apakah punca kerosakan kabel Keretaapi Bukit Bendera. Adakah kerosakan melibatkan kelalaian mana-mana pihak.  Berapakah jumlah kos yang akan di belanjakan untuk mengganti kabel baru.

Y.A.B. Ketua Menteri:

40.
Daripada penilaian Jabatan Kerja Raya (JKR), terdapat beberapa faktor yang menyebabkan kerosakan kabel Kereta Api Bukit Bendera.   Di antaranya ialah sistem pengendalian kereta api yang semi automatik. Faktor lain ialah pully dan sheaves yang telah lanjut usia. Oleh itu, JKR telah mencadangkan supaya sistem tersebut    di naik taraf secara keseluruhan di bawah RMKe-9 dan telah diluluskan.

Kerosakan kabel Kereta Api Bukit Bendera bukanlah berpunca daripada kelalaian mana-mana pihak kerana pihak Kereta Api Bukit Bendera melakukan pemeriksaan pada setiap hari bermula dari jam 5.00 pagi sebelum operasi dimulakan. Pemeriksaan ini dilakukan bermula daripada Stesen Bawah hingga ke Stesen Atas. Oleh itu, kerosakan adalah disebabkan masalah teknikal dan bukannya berpunca daripada kelalaian. Kos yang dianggarkan untuk menggantikan kabel yang baru dianggarkan oleh JKR adalah sebanyak RM1.1 juta.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

41.
Sila nyatakan apakah tindakan segera pihak Kerajaan Negeri untuk         menyelesaikan masalah banjir kilat yang berlaku di kawasan Telok      Bahang dan seluruh kawasan Balik Pulau.

  

Y.A.B. Ketua Menteri:

41.
Bagi langkah jangka pendek tindakan yang telah dan sedang diambil untuk mengurangkan masalah banjir di kawasan Telok Bahang dan seluruh kawasan Balik Pulau adalah dengan membaiki tebing dan mendalamkan sungai-sungai seperti berikut:-

      
(i) 
Sungai Telok Bahang;      

      
(ii) 
Sungai Bagan Air Itam;

(iii) 
Sungai Titi Teras, Parit DC; dan

(iv) 
Parit-parit Kelompok Kawasan Sungai Rusa Dan Sungai Pinang.

Bagi langkah jangka panjang kawasan Telok Bahang dan Bagan Air Itam telah dimasukkan di dalam Rancangan Tebatan Banjir Barat Pulau dan Rancangan Tebatan Banjir Bagan Air Itam. Pada masa ini, kajian pelan induk tebatan banjir Barat Pulau sedang dilaksanakan dan status kemajuan adalah 80 peratus Kajian RTB Bagan Air Itam akan dilaksanakan pada tahun 2009. Cadangan pelaksanaan kedua-dua projek ini akan dimasukkan di dalam RMKe-10.

Pada masa ini, kerja-kerja ukur bagi Sungai Telok Bahang, Sungai Telok Awak masih dalam pelaksanaan bagi tujuan mengenal pasti rizab dan sempadan lot-lot persendirian untuk mendalamkan Sungai Telok Bahang / Sungai Telok Awak.

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri:

42.
Apakah kriteria yang digunakan untuk mengukur golongan miskin tegar dan miskin dan garis panduan yang digunakan untuk tujuan pendaftaran golongan tersebut dan berapa ramai rakyat Pulau Pinang yang berada di dalam golongan miskin tegar. Apakah projek-projek Kerajaan Negeri untuk meningkatkan pendapatan golongan miskin tegar. 
Y.A.B. Ketua Menteri:

42.
Tuan Speaker, 

Saya memohon izin untuk menjawab soalan ini bersama-sama dengan soalan no. 1 dari Ahli Kawasan Seberang Jaya,  no. 5 dari Ahli Kawasan Pulau Betong,  dan soalan no. 48 dari Ahli Kawasan Sungai Bakap.

Kerajaan Negeri baru memang terkejut wujudnya keluarga miskin tegar sungguhpun diuar-uarkan oleh kerajaan lama sebelum ini betapa baiknya pentadbirannya.  Jelas sekali ia hanya omong-omong kosong menjaga golongan yang tidak berada.  Adalah memalukan keadaan ini boleh dibiarkan dalam 50 tahun ini.  Oleh itu Kerajaan Negeri berhasrat untuk menghapuskan miskin tegar dalam tempoh setahun agar Negeri Pulau Pinang boleh menyapu bersih kecacatan yang memalukan ini.  Miskin dan miskin tegar merupakan dua kategori yang berbeza.   Kerajaan Negeri mengkategorikan golongan ini berdasarkan  Poverty Outreach Kit  yang dikeluarkan oleh  Unit Penyelarasan Pelaksanaan, Jabatan Perdana Menteri.  Kriteria utama yang diambil kira untuk mengukur golongan  miskin atau  miskin tegar adalah berdasarkan pendapatan isi rumah sesebuah keluarga. Sesebuah keluarga  dianggap miskin sekiranya pendapatan bulanan isi rumah tersebut  kurang dari  Pendapatan Garis Kemiskinan (PGK), iaitu pendapatan  mencukupi yang  membolehkan isi rumah tersebut memenuhi keperluan asas dari segi 





makanan dan bukan makanan yang membolehkan setiap ahli keluarganya berfungsi di dalam masyarakat. PGK  kategori ini ialah sebanyak RM660.00 sebulan bagi sesebuah isi rumah atau pendapatan per kapita sebanyak RM150.00 sebulan. 

Sesebuah isi rumah  dianggap  miskin tegar sekiranya pendapatan bulanan isi rumah   kurang daripada PGK makanan, iaitu pendapatan yang mencukupi bagi membolehkan isi rumah tersebut memenuhi keperluan asas dari segi nutrisi makanan dan minimum yang membolehkan setiap ahli keluarganya mempunyai tubuh badan yang sihat.  PGK bagi kategori ini ialah sebanyak RM400.00 sebulan bagi sesebuah isi rumah atau pendapatan per kapita sebanyak RM90.00 sebulan. 

Kerajaan Negeri Pulau Pinang telah menyasarkan untuk mencapai miskin tegar sifar dalam  tempoh satu tahun bermula dari bulan Mac 2008 sehingga bulan Mac 2009. Pelbagai usaha telah dilaksanakan bagi mencapai sasaran tersebut contohnya dengan mengadakan bancian dan lawatan bersama-sama dengan Jabatan Kebajikan Masyarakat Negeri Pulau Pinang, ADUN, UPEN dan Pejabat Daerah berkaitan bagi memastikan golongan miskin menerima bantuan yang diperlukan. Di peringkat daerah pula Jawatankuasa Pembasmian Kemiskinan Daerah yang dianggotai oleh semua agensi/jabatan kerajaan berkaitan menerajui pemantauan pembasmian kemiskinan. Perancangan dan tindakan-tindakan yang telah diambil oleh jawatankuasa ini adalah berasaskan lima peringkat iaitu:

(i)
Peringkat 1 – kes-kes kemiskinan yang sedia ada atau baru dilaporkan akan disiasat dan maklumat berkaitan akan dikumpulkan;

(ii)
Peringkat 2 – Laporan berkenaan akan dibentangkan kepada jawatankuasa untuk mendapatkan pengesahan dan perakuan sama ada keluarga berkenaan layak dikategorikan sebagai keluarga miskin atau miskin tegar berdasarkan Pendapatan Garis Kemiskinan yang dikeluarkan oleh Jabatan Perdana Menteri;

(iii)
Peringkat 3 – Jawatankuasa akan berbincang dan membuat keputusan  berhubung tindakan dan jenis bantuan pembasmian kemiskinan yang layak diberikan kepada keluarga miskin berkenaan;

(iv)
Peringkat 4 – pemantauan akan dijalankan bagi satu tempoh masa tertentu ke atas kes-kes berkenaan bagi keberkesanan tindakan/bantuan yang diberikan; dan   

(v)
Peringkat 5 – Jawatankuasa juga perlu mengesah dan memperakukan  bagi menentukan jika sesebuah keluarga itu perlu dikeluarkan daripada kategori miskin sekiranya pendapatan keluarga berkenaan melepasi Garis Kemiskinan Pendapatan. 

Selain itu, Kerajaan Negeri bersama  agensi-agensi lain turut mengatur pelbagai rancangan  dan strategi bagi golongan miskin tegar untuk mendorong mereka keluar dari kepompong kemiskinan. Di Pulau Pinang, terdapat seramai 324 Ketua Isi Rumah (KIR) yang memerlukan perhatian dan bantuan yang bersesuaian daripada Kerajaan Negeri.   Daripada jumlah tersebut 90 peratus  berbangsa Melayu, diikuti dengan   bangsa India sebanyak 5 peratus , seterusnya  bangsa Cina sebanyak 4 peratus  dan lain-lain bangsa sebanyak 1 peratus.

Miskin tegar boleh dikategorikan kepada dua kategori iaitu golongan produktif dan tidak produktif.   Setelah mengenal pasti golongan miskin tegar yang produktif iaitu berumur 60 tahun ke bawah dan mampu  bekerja, bantuan Peningkatan Pendapatan mengikut kebolehan dan keperluan akan diberikan untuk membolehkan mereka menjana dan meningkatkan pendapatan melalui kegiatan ekonomi seperti menjalankan perniagaan, menjahit dan sebagainya.  Bagi golongan Miskin Tegar yang tidak produktif pula seperti mereka yang berumur 60 tahun ke atas atau tidak mampu lagi untuk melakukan aktiviti harian, mereka ini akan disalurkan kepada Jabatan Kebajikan Masyarakat untuk mendapat bantuan yang bersesuaian.  Selain itu, usaha dan bantuan yang dijalankan  oleh Kerajaan Negeri adalah seperti berikut:-

(i)
Bantuan membaik pulih rumah yang tidak melebihi RM8,000 sebuah;

(ii)
Bantuan Wang Ehsan (Rebet Bil Air) sebanyak RM100.00 kepada rakyat miskin dan berpendapatan rendah;

(iii)  
Bantuan Elaun Harian sebanyak RM10.00 sehari untuk pelajar  Giat Mara yang dikategorikan  golongan miskin tegar. Bantuan ini merangkumi kursus latihan kemahiran selama 6 bulan; 

(iv)
 Agihan bantuan beras  one-off;

(v)
Jabatan Veterinar memberi bantuan Bumi Hijau kepada golongan miskin tegar dan di antara bantuan yang diberikan adalah bekalan  ayam kampung, itik daging dan itik telur berserta makanan dan reban;

(vi)
Bantuan ihsan one off sebanyak RM3,000.00 untuk setiap keluarga miskin tegar yang menepati kriteria-kriteria tertentu seperti musnah tempat kediaman, kematian ketua keluarga, hilang upaya akibat kemalangan dan diberhentikan kerja akibat syarikat mengalami masalah atau telah menganggur lebih dari 3 bulan; dan 

(vii)
Kebanyakan badan-badan bukan kerajaan juga  berminat untuk menyalurkan sumbangan bagi membasmi miskin tegar.   Justeru itu, Kerajaan Negeri akan mengumpul semua bantuan sama ada   kewangan (in-cash) atau barangan (in-kind).

Untuk pelaksanaan pembasmian kemiskinan perlu mendapat sokongan dan komitmen padu dari pelbagai pihak.  Walau bagaimanapun terdapat juga beberapa kekangan seperti berikut:

(i)
Data  sedia ada tidak dikemas kini   secara berkala;

(ii)
Tiada penyelarasan di antara Agensi Negeri dan  Persekutuan;

(iii)
Kebanyakan daripada mereka yang dikategorikan sebagai  miskin tegar terdiri daripada mereka yang tidak produktif dan hanya dapat dibantu dengan memberi wang sumbangan sahaja; dan 

(iv)
Sikap KIR yang lebih rela menerima bantuan.

Di kawasan Pantai Jerejak yang terletak dalam Daerah Barat Daya mempunyai 10 orang yang dikategorikan sebagai miskin tegar.  Daripada jumlah tersebut, seramai 9 orang dikategorikan sebagai miskin tegar tidak produktif dan hanya seorang dikategorikan sebagai miskin tegar produktif.  

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri:

42.
Apakah kriteria yang digunakan untuk mengukur golongan miskin tegar dan miskin dan garis panduan yang digunakan untuk tujuan pendaftaran golongan tersebut dan berapa ramai rakyat Pulau Pinang yang berada di dalam golongan miskin tegar. Apakah projek-projek Kerajaan Negeri untuk meningkatkan pendapatan golongan miskin tegar. 
Y.A.B. Ketua Menteri:

42.
Tuan Speaker, 

Saya memohon izin untuk menjawab soalan ini bersama-sama dengan soalan no. 1 dari Ahli Kawasan Seberang Jaya,  no. 5 dari Ahli Kawasan Pulau Betong,  dan soalan no. 48 dari Ahli Kawasan Sungai Bakap.

Kerajaan Negeri baru memang terkejut wujudnya keluarga miskin tegar sungguhpun diuar-uarkan oleh kerajaan lama sebelum ini betapa baiknya pentadbirannya.  Jelas sekali ia hanya omong-omong kosong menjaga golongan yang tidak berada.  Adalah memalukan keadaan ini boleh dibiarkan dalam 50 tahun ini.  Oleh itu Kerajaan Negeri berhasrat untuk menghapuskan miskin tegar dalam tempoh setahun agar Negeri Pulau Pinang boleh menyapu bersih kecacatan yang memalukan ini.  Miskin dan miskin tegar merupakan dua kategori yang  berbeza.   



Kerajaan Negeri mengkategorikan golongan ini berdasarkan  Poverty Outreach Kit  yang dikeluarkan oleh  Unit Penyelarasan Pelaksanaan, Jabatan Perdana Menteri.  Kriteria utama yang diambil kira untuk mengukur golongan  miskin atau  miskin tegar adalah berdasarkan pendapatan isi rumah sesebuah keluarga. Sesebuah keluarga  dianggap miskin sekiranya pendapatan bulanan isi rumah tersebut  kurang dari  Pendapatan Garis Kemiskinan (PGK), iaitu pendapatan  mencukupi yang  membolehkan isi rumah tersebut memenuhi keperluan asas dari segi makanan dan bukan makanan yang membolehkan setiap ahli keluarganya berfungsi di dalam masyarakat. PGK  kategori ini ialah sebanyak RM660.00 sebulan bagi sesebuah isi rumah atau pendapatan per kapita sebanyak RM150.00 sebulan. 

Sesebuah isi rumah  dianggap  miskin tegar sekiranya pendapatan bulanan isi rumah   kurang daripada PGK makanan, iaitu pendapatan yang mencukupi bagi membolehkan isi rumah tersebut memenuhi keperluan asas dari segi nutrisi makanan dan minimum yang membolehkan setiap ahli keluarganya mempunyai tubuh badan yang sihat.  PGK bagi kategori ini ialah sebanyak RM400.00 sebulan bagi sesebuah isi rumah atau pendapatan per kapita sebanyak RM90.00 sebulan. 

Kerajaan Negeri Pulau Pinang telah menyasarkan untuk mencapai miskin tegar sifar dalam  tempoh satu tahun bermula dari bulan Mac 2008 sehingga bulan Mac 2009. Pelbagai usaha telah dilaksanakan bagi mencapai sasaran tersebut contohnya dengan mengadakan bancian dan lawatan bersama-sama dengan Jabatan Kebajikan Masyarakat Negeri Pulau Pinang, ADUN, UPEN dan Pejabat Daerah berkaitan bagi memastikan golongan miskin menerima bantuan yang diperlukan. Di peringkat daerah pula Jawatankuasa Pembasmian Kemiskinan Daerah yang dianggotai oleh semua agensi/jabatan kerajaan berkaitan menerajui pemantauan pembasmian kemiskinan. Perancangan dan tindakan-tindakan yang telah diambil oleh jawatankuasa ini adalah berasaskan lima peringkat iaitu:

(i)
Peringkat 1 – kes-kes kemiskinan yang sedia ada atau baru dilaporkan akan disiasat dan maklumat berkaitan akan dikumpul;

(ii)
Peringkat 2 – Laporan berkenaan akan dibentangkan kepada jawatankuasa untuk mendapatkan pengesahan dan perakuan sama ada keluarga berkenaan layak dikategorikan sebagai keluarga miskin atau miskin tegar berdasarkan Pendapatan Garis Kemiskinan yang dikeluarkan oleh Jabatan Perdana Menteri;

(iii)
Peringkat 3 – Jawatankuasa akan berbincang dan membuat keputusan  berhubung tindakan dan jenis bantuan pembasmian kemiskinan yang layak diberikan kepada keluarga miskin berkenaan;

(iv)
Peringkat 4 – pemantauan akan dijalankan bagi satu tempoh masa tertentu ke atas kes-kes berkenaan bagi keberkesanan tindakan/bantuan yang diberikan; dan   

(v)
Peringkat 5 – Jawatankuasa juga perlu mengesah dan memperakukan  bagi menentukan jika sesebuah keluarga itu perlu dikeluarkan daripada kategori miskin sekiranya pendapatan keluarga berkenaan melepasi Garis Kemiskinan Pendapatan. 

Selain itu, Kerajaan Negeri bersama  agensi-agensi lain turut mengatur pelbagai rancangan  dan strategi bagi golongan miskin tegar untuk mendorong mereka keluar dari kepompong kemiskinan.  Di Pulau Pinang, terdapat seramai 324 Ketua Isi Rumah (KIR) yang memerlukan perhatian dan bantuan yang bersesuaian daripada Kerajaan Negeri.   Daripada jumlah tersebut 90 peratus  berbangsa Melayu, diikuti dengan   bangsa India sebanyak 5 peratus , seterusnya  bangsa Cina sebanyak 4 peratus  dan lain-lain bangsa sebanyak 1 peratus.

Miskin tegar boleh dikategorikan kepada dua kategori iaitu golongan produktif dan tidak produktif.   Setelah mengenal pasti golongan miskin tegar yang produktif iaitu berumur 60 tahun ke bawah dan mampu  bekerja, bantuan Peningkatan Pendapatan mengikut kebolehan dan keperluan akan diberikan untuk membolehkan mereka menjana dan meningkatkan pendapatan melalui kegiatan ekonomi seperti menjalankan perniagaan, menjahit dan sebagainya.  Bagi golongan Miskin Tegar yang tidak produktif pula seperti mereka yang berumur 60 tahun ke atas atau tidak mampu lagi untuk melakukan aktiviti harian, mereka ini akan disalurkan kepada Jabatan Kebajikan Masyarakat untuk mendapat bantuan yang bersesuaian.  Selain itu, usaha dan bantuan yang dijalankan  oleh Kerajaan Negeri adalah seperti berikut:-

(i)
Bantuan membaik pulih rumah yang tidak melebihi  RM8,000 sebuah;

(ii)
Bantuan Wang Ehsan (Rebet Bil Air) sebanyak RM100.00 kepada rakyat miskin dan berpendapatan rendah;

(iii)  
Bantuan Elaun Harian sebanyak RM10.00 sehari untuk pelajar  Giat Mara yang dikategorikan golongan miskin tegar. Bantuan ini merangkumi kursus latihan kemahiran selama 6 bulan; 

(iv)
 Agihan bantuan beras  one-off;

(v)
Jabatan Veterinar memberi bantuan Bumi Hijau kepada golongan miskin tegar dan di antara bantuan yang diberikan adalah bekalan  ayam kampung, itik daging dan itik telur berserta makanan dan reban;

(vi)
Bantuan ihsan one off sebanyak RM3,000.00 untuk setiap keluarga miskin tegar yang menepati kriteria-kriteria tertentu seperti musnah tempat kediaman, kematian ketua keluarga, hilang upaya akibat kemalangan dan diberhentikan kerja akibat syarikat mengalami masalah atau telah menganggur lebih dari 3 bulan; dan 

(vii)
Kebanyakan badan-badan bukan kerajaan juga berminat untuk menyalurkan sumbangan bagi  membasmi miskin tegar.   Justeru itu, Kerajaan Negeri akan mengumpul semua bantuan sama ada   kewangan (in-cash) atau barangan (in-kind).

Untuk pelaksanaan pembasmian kemiskinan perlu mendapat sokongan dan komitmen padu dari pelbagai pihak.  Walau bagaimanapun terdapat juga beberapa kekangan seperti berikut:

(i)
Data  sedia ada tidak dikemas kini   secara berkala;

(ii)
Tiada penyelarasan di antara Agensi Negeri dan  Persekutuan;

(iii)
Kebanyakan daripada mereka yang dikategorikan sebagai  miskin tegar terdiri daripada mereka yang tidak produktif dan hanya dapat dibantu dengan memberi wang sumbangan sahaja; dan 

(iv)
Sikap KIR yang lebih rela menerima bantuan.

Di kawasan Pantai Jerejak yang terletak dalam Daerah Barat Daya mempunyai 10 orang yang dikategorikan sebagai miskin tegar.  Daripada jumlah tersebut, seramai 9 orang dikategorikan sebagai miskin tegar tidak produktif dan hanya seorang dikategorikan sebagai miskin tegar produktif.  

Ahli Kawasan Bertam (Y.B. Puan  Hajah Zabariah binti Wahab) bertanya kepada Y.A.B.  Ketua Menteri:
43.
Bagaimana dengan perancangan untuk pembangunan koridor daerah Seberang Perai Utara yang menghubungkan jajaran Kepala Batas, Tasek Gelugor dan Butterworth. Apakah status dan kedudukan projek ini pada masa kini dan projek yang telah dilaksanakan.

Y.A.B. Ketua Menteri:

43.
Untuk makluman Y.B., pembangunan Koridor Seberang Perai Utara (SPU) yang dimaksudkan adalah satu konsep pembangunan secara pentadbiran sahaja iaitu agensi-agensi pelaksana hanya mengambil konsep tersebut sebagai panduan untuk perancangan, permohonan peruntukan dan pelaksanaan sahaja. Konsep tersebut bukan merupakan perancangan yang diwartakan sebagaimana Rancangan Struktur Negeri Pulau Pinang 2020 (RSNPP) atau Rancangan Pelan Tempatan di bawah Kerajaan Negeri dan Majlis Perbandaran Seberang Perai mengikut Akta Perancang Bandar dan Desa 1976.

Mengikut RSNPP 2020 yang merangka dasar pembangunan Negeri Pulau Pinang sehingga tahun 2020, SPU mempunyai dua koridor pembangunan utama dan satu koridor pembangunan sekunder iaitu Koridor Pembangunan Utama Kepala Batas – Bertam, Koridor Pembangunan Utama Butterworth – Bagan Ajam – Telok Air Tawar (termasuk Sungai Dua) dan Koridor Pembangunan Sekunder Tasek Gelugor – Ara Kuda. 

Melalui Dasar Spatial Utama 4 (DSU4) RSNPP, Koridor Pembangunan Utama ini akan memberi tumpuan kepada pembangunan perbandaran. Dasar Pembangunan Utama bagi kedua-dua koridor adalah seperti berikut: 

(a)
Koridor Kepala Batas – Bertam merupakan koridor pembangunan sedia ada. 

Aktiviti utama yang dibenarkan di Koridor ini adalah perumahan, perdagangan dan institusi. Ia adalah selaras dengan penaikan taraf kawasan Bertam sebagai sebuah pusat petempatan utama dan peranan Kepala Batas sebagai Pusat Separa Wilayah iaitu sebagai pusat Pentadbiran Daerah SPU. Koridor ini juga akan membangun dengan pesat dengan pengiktirafan Bertam sebagai salah sebuah Penang Cyber City yang akan dibangunkan dalam fasa ke 2 iaitu selepas tahun 2008.

(b)
Koridor Butterworth – Bagan Ajam – Telok Air Tawar (Termasuk Sungai Dua) merupakan gabungan koridor pembangunan sedia ada dan koridor baru. Kesan daripada cadangan Jalan Pesisir Pantai Telok Air Tawar –  Kuala Muda dijangka akan memberi kesan kepada pembangunan koridor ini. 

Keupayaan kemudahan pelabuhan serta kemudahan jaringan pengangkutan yang baik meningkatkan lagi potensi Butterworth sebagai bandar pelabuhan dan salah sebuah pelabuhan utama negara. Aktiviti Barter Trade akan memainkan peranan yang lebih luas di dalam menjana peluang  ekonomi di peringkat negeri dan serantau. Tumpuan utama aktiviti pembangunan koridor ini adalah perumahan dan perdagangan dengan    mengambil kira pengekalan kawasan jelapang padi serta kawasan pertanian kelas 1 dan kelas 2 yang terdapat di sepanjang koridor ini. 

Manakala melalui Dasar Spatial Utama 5 (DSU5) RSNPP, Koridor Pembangunan Sekunder akan memberi tumpuan kepada penaik tarafan dan pembangunan terkawal, berskala dan berketumpatan rendah – sederhana iaitu untuk tujuan pembangunan perumahan, pelancongan terhad/ ekopelancongan, perdagangan terhad, industri asas tani, industri kraf tangan dan pembangunan desa yang berimpak rendah. 

Dalam dasar Pembangunan Sekunder, penumpuan khusus adalah bagi Koridor Tasek Gelugor – Ara Kuda yang mempunyai pertalian dengan Koridor Pembangunan Utama Kepala Batas – Bertam dan dijangka mewujudkan rangkaian sehingga ke sekitar Ara Kuda dan Penanti.  Pembangunan koridor ini secara tidak langsung akan menerima kesan daripada kawasan persempadanan iaitu di Kulim. Selain itu, Bertam juga dikenal pasti untuk menjadi satu kluster industri automotif berasaskan kepada teknologi tinggi, zon industri akuakultur, dan terminal bas.  Pelbagai agensi pelaksana sama ada di peringkat Kerajaan Persekutuan, Kerajaan Negeri dan pihak swasta atau perseorangan terlibat dalam melaksanakan projek-projek bagi mencapai pembangunan di kawasan koridor tersebut.

Ahli Kawasan Sungai Pinang (Y.B. Tuan  Koid Teng Guan) bertanya kepada Y.A.B.  Ketua Menteri:
44.
Adakah Kerajaan Negeri mempunyai sebarang rancangan untuk melaksanakan projek pembangunan ditapak pemusnahan sampah di kawasan JEWay.

(i)   
Sekiranya ada, apakah bentuk projek yang dirancangkan.

(ii)  
Adakah Kerajaan Negeri akan menimbangkan cadangan untuk 
menjadikan kawasan tersebut sebagai sebuah Taman Rekreasi.

  

Y.A.B. Ketua Menteri:

44.
Kerajaan Negeri mempunyai dua cadangan pemajuan di Tapak Pelupusan Sampah Jelutong yang masih dalam penelitian dan kajian untuk:

(i)
Membina Material Recovery Facilities (MRF); dan

(ii)
Menjadikan Tapak Pelupusan Sampah Jelutong sebagai Taman Rekreasi.

Ahli Kawasan Pengkalan Kota (Y.B. Tuan  Lau Keng Ee) bertanya kepada Y.A.B.  Ketua Menteri:
45.
Adakah Kerajaan Negeri bercadang setiap pembangunan terutamanya pembinaan pangsapuri diwajibkan pemasangan CCTV untuk tujuan mencegah jenayah.

Y.A.B. Ketua Menteri:

45.
Sememangnya pemasangan CCTV di lokasi-lokasi strategik dan kerap berlaku jenayah banyak membantu PDRM dalam penyiasatan dan pencegahan jenayah.  Dalam hal ini, bagi setiap pembangunan terutamanya pangsapuri adalah di cadang diwujudkan CCTV supaya 


sebarang perbuatan jenayah dapat dipantau, dicegah dan diambil tindakan dengan lebih berkesan dan cepat. Pihak Kementerian Perumahan dan Kerajaan Tempatan (KPKT) telah mengeluarkan satu arahan supaya semua bangunan yang mempunyai tempat letak kereta bawah tanah dan bahagian lain supaya mengambil tindakan dengan menyediakan sistem keselamatan di tempat letak kereta seperti pemasangan intercom system/strobe lights alat CCTV dan bilik kawalan, pemasangan lampu, pengawal dan pondok pengawal dan sebagainya.

Pihak Berkuasa Tempatan semasa memproses pelan-pelan pemajuan juga mensyaratkan supaya pemaju menyediakan kemudahan sistem keselamatan ini di bangunan-bangunan yang dicadangkan.

Kerajaan Negeri telah mengeluarkan arahan pada 25 September 2008 supaya setiap pembangunan seperti kompleks membeli-belah, pangsapuri dan sebagainya dipasang CCTV oleh pihak pengurusan bangunan.

Ahli Kawasan Paya Terubong (Y.B. Tuan  Yeoh Soon Hin) bertanya kepada Y.A.B.  Ketua Menteri:
46.
Didapati beribu-ribu orang pekerja asing telah ditempatkan oleh majikan mereka di Taman Terubong Indah (Majestic Height)dan telah mendatangkan pelbagai masalah sosial dan keselamatan kepada penduduk-penduduk tempatan, contohnya kes-kes merompak, mencuri, gangguan seksual, dan vandalisme. Bolehkah Kerajaan Negeri cuba mencari jalan untuk menyelesaikan masalah pekerja asing ini.

Y.A.B. Ketua Menteri:

46.
Polis Di Raja Malaysia (PDRM) dalam usaha mengurangkan kadar jenayah di Pulau Pinang terutama yang melibatkan jenayah yang dilakukan oleh Pendatang Asing Tanpa Izin (PATI) dan kebanjiran kehadiran mereka, operasi-operasi secara bersepadu dan berterusan peringkat kontinjen dan daerah dilancarkan melibatkan semua cawangan dan juga formasi-formasi Keselamatan Dalam Negeri Ketenteraan Awam (KDN/KA) seperti Pasukan Gerakan Am (PGA), Pasukan Simpanan Persekutuan (PSP) dan Marin. 

Operasi-operasi seperti ‘OPS RANTAU’ dan lain-lain operasi pencegahan jenayah yang dilancarkan oleh PDRM adalah dari masa ke semasa dan berterusan sepanjang tahun. 

Di samping operasi-operasi tersebut, PDRM juga membantu agensi-agensi tertentu seperti RELA dan Imigresen dalam ‘OPS TEGAS ’.

Operasi seperti ‘OPS NYAH II’ juga dilancarkan secara berterusan oleh PGA bagi membanteras Pendatang Asing Tanpa Izin (PATI) memasuki negara ini.

Selain itu, operasi-operasi juga dipertingkatkan semasa musim-musim perayaan bagi membendung aktiviti jenayah oleh Pendatang Asing Tanpa Izin (PATI).

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

47.
Dalam usaha untuk mempromosikan negeri Pulau Pinang sebagai “negeri pelancongan perubatan” terutama di Malaysia.  Apakah langkah-langkah yang telah diambil oleh kerajaan negeri untuk menarik pelaburan dalam bidang pelancongan perubatan dan apakah hasilnya.

Y.A.B. Ketua Menteri:

47.
Sektor pelancongan merupakan salah satu sektor utama kepada ekonomi Negeri.  Selaras dengan itu,  Kerajaan Negeri telah menggariskan 10 teras utama sektor pelancongan Negeri dan salah satu daripada teras tersebut adalah pelancongan perubatan. 

Statistik bagi tahun 2007 yang diperoleh daripada Penang Health Association,  menunjukkan sejumlah 215,869 pesakit asing telah mendapatkan rawatan di Pulau Pinang.   Jumlah ini mewakili dua per tiga daripada jumlah pesakit yang datang ke Malaysia telah mendapatkan rawatan di Pulau Pinang.  Ini sekali gus telah menyumbangkan pendapatan berjumlah RM156 juta kepada Negeri Pulau Pinang. 

Pada masa ini,  nisbah doktor kepada penduduk di Pulau Pinang adalah 1:842, yang dianggap sangat menggalakkan berbanding dengan nisbah negara iaitu 1:1200 atau sasaran yang ditetapkan oleh World Health Organization (WHO) iaitu 1:1000.  Kerajaan Negeri telah berperanan dalam memberi penekanan terhadap penjagaan perkhidmatan kesihatan, sementara investPenang pula akan terus mempromosikan pelaburan dari hospital-hospital swasta.  Dengan adanya lebih banyak hospital-hospital swasta didirikan,  negeri ini berpotensi untuk mendapatkan pakar-pakar bagi penyakit-penyakit berbeza. 

Oleh yang demikian,   adalah amat penting bagi Kerajaan Negeri untuk terus mempromosikan pelancongan perubatan. Antara langkah-langkah yang di ambil oleh Kerajaan Negeri adalah untuk bekerjasama dengan Penang Health Association untuk sama-sama mempromosikan sektor ini.  Usaha ini sekali gus adalah dengan memastikan  hospital-hospital Kerajaan mahupun hospital-hospital swasta di negeri ini menawarkan rawatan yang bertaraf lima bintang. Antara perkhidmatan yang disediakan adalah seperti Medical Screening, Diagnostic Services, Teraputic Services dan Dental Services. 

Bagi menyokong pertumbuhan sektor pelancongan perubatan di negeri ini, ianya memerlukan penambahan golongan profesional perubatan dan penjagaan kesihatan yang berkualiti secara berterusan.   Oleh yang demikian,  Kerajaan Negeri akan sentiasa memastikan pakar-pakar perubatan tempatan yang bekerja di luar negara untuk pulang ke Malaysia dan berkhidmat di Pulau Pinang. 

Selain daripada penerbitan risalah Heal & Holiday yang menampilkan senarai hospital dan rawatan yang terdapat di Pulau Pinang, pihak pelancongan telah bekerjasama dengan 7 hospital sekitar Pulau Pinang mengadakan promosi di Medan, Indonesia yang merupakan penyumbang utama kepada aktiviti pelancongan perubatan Pulau Pinang.  Di antara hospital yang dimaksudkan adalah:

(i)
Hospital Lam Wah Ee 

(ii)
Hospital Adventist 

(iii)
Hospital Gleneagles

(iv)
Hospital Pantai Medical Centre

(v)
Island Hospital

(vi)
Hospital Mount Miriam

(vii)
Hospital Loh Guan Lye 

Adalah dilaporkan oleh pihak hospital-hospital tersebut di atas, Indonesia adalah merupakan penyumbang pelancong perubatan tertinggi bagi negeri berdasarkan perkhidmatan yang bermutu, kepakaran doktor tempatan, kemudahan dan peralatan perubatan yang moden dengan kos yang rendah.

Selain daripada itu, investPenang juga akan berperanan dalam menjalinkan kerjasama dengan syarikat penerbangan, hotel-hotel serta agensi-agensi pengangkutan untuk turut sama-sama mempromosikan pelancongan perubatan di negeri ini.  Walaupun promosi yang dijalankan ini masih di peringat permulaan, namun Kerajaan Negeri yakin ianya dapat memberi impak yang besar dalam memajukan sektor pelancongan perubatan di Pulau Pinang. 

Usaha Kerajaan Negeri dalam mempromosikan pelancongan perubatan telah menunjukkan hasil yang memberangsangkan. Kumpulan Perubatan Farrali Mutiara Sdn Bhd, telah membuat pelaburan bernilai RM300 juta untuk mendirikan Farrali International Specialist Hospital dan Wellness Resort di Batu Kawan.  Dengan adanya Farrali International Specialist Hospital, ianya bukan sahaja dapat menarik medical tourist  dari Indonesia dan Thailand tetapi juga dari Negara Timur Tengah untuk mendapatkan rawatan perubatan di negeri ini.  

Ahli Kawasan Sungai Acheh (Y.B. Dato’ Mahmud bin Zakaria) bertanya kepada Y.A.B. Ketua Menteri:

48.
Kerajaan Negeri yang baru berulang kali mengatakan bahawa miskin tegar dapat dihapuskan dalam masa 6 bulan pemerintahan. Sekarang sudah pun 7 bulan memerintah, berapakah kadar kemiskinan tegar yang berjaya dihapuskan setakat ini.  Berapakah bilangan miskin tegar di negeri ini dan peratusannya mengikut bangsa bagi 5 tahun yang lalu dan terkini.

Y.A.B. Ketua Menteri:

48.
Tuan Speaker, 

Saya memohon izin untuk menjawab soalan ini bersama-sama dengan no. 1 dari Ahli Kawasan Seberang Jaya,  soalan no. 5 dari Ahli Kawasan Pulau Betong  dan soalan no. 42 dari Ahli Kawasan Batu Uban.

Kerajaan Negeri baru memang terkejut wujudnya keluarga miskin tegar sungguhpun diuar-uarkan oleh kerajaan lama sebelum ini betapa baiknya pentadbirannya.  Jelas sekali ia hanya omong-omong kosong menjaga golongan yang tidak berada.  Adalah memalukan keadaan ini boleh dibiarkan dalam 50 tahun ini.  Oleh itu Kerajaan Negeri berhasrat untuk menghapuskan miskin tegar dalam tempoh setahun agar Negeri Pulau Pinang boleh menyapu bersih kecacatan yang memalukan ini.  Miskin dan miskin tegar merupakan dua kategori yang berbeza.   Kerajaan Negeri mengkategorikan golongan ini berdasarkan  Poverty Outreach Kit  yang dikeluarkan oleh  Unit Penyelarasan Pelaksanaan, Jabatan Perdana Menteri.  Kriteria utama yang diambil kira untuk mengukur golongan  miskin atau  miskin tegar adalah berdasarkan pendapatan isi rumah sesebuah keluarga. Sesebuah keluarga  dianggap miskin sekiranya pendapatan bulanan isi rumah tersebut  kurang dari  Pendapatan Garis Kemiskinan (PGK), iaitu pendapatan  mencukupi yang  membolehkan isi rumah tersebut memenuhi keperluan asas dari segi makanan dan bukan makanan yang membolehkan setiap ahli keluarganya berfungsi di dalam masyarakat. PGK  kategori ini ialah sebanyak RM660.00 sebulan bagi sesebuah isi rumah atau pendapatan per kapita sebanyak RM150.00 sebulan. 

Sesebuah isi rumah  dianggap  miskin tegar sekiranya pendapatan bulanan isi rumah   kurang daripada PGK makanan, iaitu pendapatan yang mencukupi bagi membolehkan isi rumah tersebut memenuhi keperluan asas dari segi nutrisi makanan dan minimum yang membolehkan setiap ahli keluarganya mempunyai tubuh badan yang sihat.  PGK bagi kategori ini ialah sebanyak RM400.00 sebulan bagi sesebuah isi rumah atau pendapatan per kapita sebanyak RM90.00 sebulan. 

Kerajaan Negeri Pulau Pinang telah menyasarkan untuk mencapai miskin tegar sifar dalam  tempoh satu tahun bermula dari bulan Mac 2008 sehingga bulan Mac 2009. Pelbagai usaha telah dilaksanakan bagi mencapai sasaran tersebut contohnya dengan mengadakan bancian dan lawatan bersama-sama dengan Jabatan Kebajikan Masyarakat Negeri Pulau Pinang, ADUN, UPEN dan Pejabat Daerah berkaitan bagi memastikan golongan miskin menerima bantuan yang diperlukan. Di peringkat daerah pula Jawatankuasa Pembasmian Kemiskinan Daerah yang dianggotai oleh semua agensi/jabatan kerajaan berkaitan menerajui pemantauan pembasmian kemiskinan. Perancangan dan tindakan-tindakan yang telah diambil oleh jawatankuasa ini adalah berasaskan lima peringkat iaitu:

(i)
Peringkat 1 – kes-kes kemiskinan yang sedia ada atau baru dilaporkan akan disiasat dan maklumat berkaitan akan di kumpul;

(ii)
Peringkat 2 – Laporan berkenaan akan dibentangkan kepada jawatankuasa untuk mendapatkan pengesahan dan perakuan sama ada keluarga berkenaan layak dikategorikan sebagai keluarga miskin atau miskin tegar berdasarkan Pendapatan Garis Kemiskinan yang dikeluarkan oleh Jabatan Perdana Menteri;

(iii)
Peringkat 3 – Jawatankuasa akan berbincang dan membuat keputusan  berhubung tindakan dan jenis bantuan pembasmian kemiskinan yang layak diberikan kepada keluarga miskin berkenaan;

(iv)
Peringkat 4 – pemantauan akan dijalankan bagi satu tempoh masa tertentu ke atas kes-kes berkenaan bagi keberkesanan tindakan/bantuan yang diberikan; dan   

(v)
Peringkat 5 – Jawatankuasa juga perlu mengesah dan memperakukan  bagi menentukan jika sesebuah keluarga itu perlu dikeluarkan daripada kategori miskin sekiranya pendapatan keluarga berkenaan melepasi Garis Kemiskinan Pendapatan. 

Selain itu, Kerajaan Negeri bersama  agensi-agensi lain turut mengatur pelbagai rancangan  dan strategi bagi golongan miskin tegar untuk mendorong mereka keluar dari kepompong kemiskinan.  Di Pulau Pinang, terdapat seramai 324 Ketua Isi Rumah (KIR) yang memerlukan perhatian dan bantuan yang bersesuaian daripada Kerajaan Negeri.   Daripada jumlah tersebut 90 peratus  berbangsa Melayu, diikuti dengan   bangsa India sebanyak 5 peratus , seterusnya  bangsa Cina sebanyak 4 peratus  dan lain-lain bangsa sebanyak 1 peratus.

Miskin tegar boleh dikategorikan kepada dua kategori iaitu golongan produktif dan tidak produktif.   Setelah mengenal pasti golongan miskin tegar yang produktif iaitu berumur 60 tahun ke bawah dan mampu  bekerja, bantuan Peningkatan Pendapatan mengikut kebolehan dan keperluan akan diberikan untuk membolehkan mereka menjana dan meningkatkan pendapatan melalui kegiatan ekonomi seperti menjalankan perniagaan, menjahit dan sebagainya.  Bagi golongan Miskin Tegar yang tidak produktif pula seperti mereka yang berumur 60 tahun ke atas atau tidak mampu lagi untuk melakukan aktiviti harian, mereka ini akan disalurkan kepada Jabatan Kebajikan Masyarakat untuk mendapat bantuan yang bersesuaian.  Selain itu, usaha dan bantuan yang dijalankan  oleh Kerajaan Negeri adalah seperti berikut:-

(i)
Bantuan membaik pulih rumah yang tidak melebihi  RM8,000 sebuah;

(ii)
Bantuan Wang Ehsan (Rebet Bil Air) sebanyak RM100.00 kepada rakyat miskin dan berpendapatan rendah;

(iii)  
Bantuan Elaun Harian sebanyak RM10.00 sehari untuk pelajar  Giat Mara yang dikategorikan golongan miskin tegar. Bantuan ini merangkumi kursus latihan kemahiran selama 6 bulan; 

(iv)
 Agihan bantuan beras  one-off;

(v)
Jabatan Veterinar memberi bantuan Bumi Hijau kepada golongan miskin tegar dan di antara bantuan yang diberikan adalah bekalan  ayam kampung, itik daging dan itik telur berserta makanan dan reban;

(vi)
Bantuan ihsan one off sebanyak RM3,000.00 untuk setiap keluarga miskin tegar yang menepati kriteria-kriteria tertentu seperti musnah tempat kediaman, kematian ketua keluarga, hilang upaya akibat kemalangan dan diberhentikan kerja akibat syarikat mengalami masalah atau telah menganggur lebih dari 3 bulan; dan 

(vii)
Kebanyakan badan-badan bukan kerajaan juga berminat untuk menyalurkan sumbangan bagi  membasmi miskin tegar.   Justeru itu, Kerajaan Negeri akan mengumpul semua bantuan sama ada   kewangan (in-cash) atau barangan (in-kind).

Untuk pelaksanaan pembasmian kemiskinan perlu mendapat sokongan dan komitmen padu dari pelbagai pihak.  Walau bagaimanapun terdapat juga beberapa kekangan seperti berikut:

(i)
Data  sedia ada tidak dikemas kini   secara berkala;

(ii)
Tiada penyelarasan di antara Agensi Negeri dan  Persekutuan;

(iii)
Kebanyakan daripada mereka yang dikategorikan sebagai  miskin tegar terdiri daripada mereka yang tidak produktif dan hanya dapat dibantu dengan memberi wang sumbangan sahaja; dan 

iv)
Sikap KIR yang lebih rela menerima bantuan.

Di kawasan Pantai Jerejak yang terletak dalam Daerah Barat Daya mempunyai 10 orang yang dikategorikan sebagai miskin tegar.  Daripada jumlah tersebut, seramai 9 orang dikategorikan sebagai miskin tegar tidak produktif dan hanya seorang dikategorikan sebagai miskin tegar produktif.  

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:

49.
Dengan krisis ekonomi di Amerika dan Eropah, apakah langkah-langkah yang diambil oleh Kerajaan Negeri untuk mengatasi masalah krisis ekonomi yang mungkin melanda Pulau Pinang terutamanya sektor perindustrian di Free Industry Zone.  Apakah langkah-langkah mengurangkan impak kemungkinan production slowdown ke atas pekerja kilang. Apakah usaha untuk menarik pelaburan baru dalam sektor perindustrian.

Y.A.B. Ketua Menteri:

49. Y.B. Tuan Speaker, 

Saya mohon keizinan untuk menjawab soalan ini bersama-sama dengan soalan no. 30 daripada  Ahli Kawasan Sungai Dua dan soalan no.  27 Ahli  Kawasan Pinang Tunggal.

Kerajaan Negeri Pulau Pinang telah menggariskan sepuluh (10) teras strategik bagi Negeri Pulau Pinang untuk terus memajukan ekonomi Negeri.  Teras-teras strategik ini adalah berdasarkan tiga (3) unsur utama iaitu pelabur, pelancong dan penduduk.

Teras-teras strategik itu adalah seperti berikut:

(1)
Perindustrian;

(2)
”Regional Headquaters”; dan

(3)
Mesyuarat, insentif, konvensyen dan pameran (MICE).

(4)
Kebudayaan dan seni;

(5)
Makanan  & masakan Pulau Pinang;

(6)
Sukan; dan

(7)
”Pelancongan-Eko”.

(8)
Pendidikan;

(9)
Warisan; dan

(10)
Perkhidmatan perubatan.

(1)
Teras Strategik Perindustrian:

Kerajaan Negeri melalui investPenang akan mempertingkatkan usahanya untuk menggalakkan aliran masuk pelaburan asing serta pelaburan tempatan ke dalam sektor perindustrian di Pulau Pinang.  Usaha galakan pelaburan tidak akan hanya ditumpukan kepada pasaran tradisional seperti Amerika Syarikat dan Eropah tetapi tumpuan baru juga akan diberikan kepada potensi pelaburan dari 

Korea Selatan, Timur Tengah, Negeri China, India dan juga Indonesia.  Dalam pada itu Ketua Menteri telah mengetuai rombongan galakan pelaburan ke Korea Selatan dan Timur Tengah. 

Ekonomi Negeri Pulau Pinang, sejak perindustrian berorientasikan eksport mulai diperkenalkan dan dilaksanakan pada tahun  1970an, adalah didominasi oleh sektor pembuatan. Pada akhir tahun 1990an, sumbangan sektor perindustrian kepada Keluaran Dalam Negara Kasar (KDNK) adalah sebanyak 45%.  Kini, walaupun sumbangan sektor perindustrian telah menurun kepada 39% daripada KDNK Negeri, sektor ini masih merupakan sektor yang terpenting dalam ekonomi Negeri dan masih dianggap sebagai sektor yang terpenting bagi ekonomi Negeri. Antara aktiviti-aktiviti yang di galakan termasuk aktiviti yang menggunakan teknologi terkini; melibatkan pengeluaran barangan yang bernilai tinggi; serta mengintensifkan pengetahuan dan ilmu. 

Negeri Pulau Pinang akan dibangunkan dan dipromosi sebagai pusat perindustrian yang moden bukan sahaja di Malaysia tetapi juga di rantau Indonesia-Malaysia-Thailand Growth Triangle (IMG-GT).  Pengilang-pengilang dari Indonesia dan Thailand akan digalakkan untuk menggunakan Negeri Pulau Pinang sebagai pusat untuk menambah nilai serta mengedarkan barangan buatan mereka ke pasaran antarabangsa. Ini adalah disebabkan Negeri Pulau Pinang mempunyai infrastruktur yang lengkap dan berkualiti seperti pelabuhan dan lapangan terbang antarabangsa yang kerap dikunjungi oleh kapal terbang kargo dari seluruh dunia. Selain daripada itu, kewibawaan Malaysia dalam mengeluarkan pensijilan Halal juga berperanan dalam menjadikan Pulau Pinang sebagai lokasi terpilih untuk pengeluaran barangan dan perkhidmatan Halal oleh syarikat-syarikat dari Thailand dan Indonesia. 

Tumpuan juga akan diberikan kepada pelaburan tempatan.  Usaha akan dipertingkatkan dalam fasilitasi syarikat-syarikat tempatan.  Syarikat-syarikat tempatan yang berjaya dan berdaya saing dalam pasaran antarabangsa  bukan sahaja melambangkan keupayaan dan kemampuan pengusaha tempatan, mereka juga  merupakan sebahagian daripada rantaian nilai syarikat-syarikat antarabangsa dan merupakan salah satu daripada daya tarikan utama Pulau Pinang. Dengan kata lain, syarikat-syarikat tempatan menjadi pemangkin sektor perindustrian.  

Selain itu, Kerajaan Negeri berpandangan bahawa ekonomi Negeri Pulau Pinang tidak seharusnya hanya bergantung kepada industri berorientasikan eksport.  Seandainya ekonomi Negeri hanya bergantung kepada industri berorientasikan eksport, kejatuhan pasaran antarabangsa yang berlaku seperti pada masa ini akan membawa kesan yang negatif kepada kesulurahan ekonomi Negeri.  Oleh yang demikian, Kerajaan Negeri, melalui investPenang juga akan mempertingkatkan usaha untuk mengalakan pelaburan dalam industri gantian import yang berteknologi dan bernilai tinggi seperti peralatan perubatan. Ini juga dapat membantu dalam mengurangkan aliran keluar dana.

(2)
Teras Strategik “Regional Headquaters”
Walaupun sektor perindustrian masih merupakan sektor yang terpenting kepada pembangunan ekonomi negeri,  Kerajaan Negeri sedang berusaha untuk mempelbagaikan asas ekonomi negeri dengan memberi tumpuan kepada peningkatan aktiviti-aktiviti daripada kegiatan pengilangan kepada aktiviti-aktiviti yang bernilai tambah tinggi.  Ini merupakan aktiviti-aktiviti yang mengintensifkan ilmu dan teknologi serta yang memerlukan pekerja-pekerja berpendidikan.  

Kerajaan Negeri akan mempromosikan Negeri Pulau Pinang sebagai ”Regional Headquarters” kepada syarikat-syarikat multinasional yang kini beroperasi di dalam negeri serta syarikat-syarikat lain yang belum bertapak di Pulau Pinang.  Dengan penubuhan ”Regional Headquarters” syarikat-syarikat antarabangsa di Pulau Pinang, aktiviti-aktiviti yang dijalankan oleh syarikat-syarikat ini akan dipertingkatkan, justeru meningkatkan peluang pekerjaan yang bergaji lebih tinggi seperti penyelidikan, rekabentuk dan pembangunan (research, design & 


development) serta perkhidmatan perkongsian dan penyumberan luar (shared services outsourcing) bagi penduduk Pulau Pinang.  Penubuhan “Regional Headquarters” juga memberi peluang kepada rakyat Malaysia yang kini menghuni atau bekerja di negara-negara asing untuk balik ke tanahair dan menyandang jawatan-jawatan “regional” di sini.

(3)
Teras Strategik Mesyuarat, Insentif, Konvensyen dan Pameran (MICE):

Kerajaan Negeri akan mempromosikan Pulau Pinang sebagai sebuah lokasi untuk MICE.  Pada masa ini, Kerajaan Negeri, melalui investPenang sedang mengadakan perbincangan dengan pihak swasta untuk menubuhkan suatu pusat MICE di dalam Negeri ini. 

Dengan penubuhan sebuah pusat MICE, pengusaha-pengusaha acara (event management companies) akan mendapat dorongan untuk menganjurkan konvensyen, persembahan serta pameran antarabangsa di Negeri Pulau Pinang. Aktiviti-akviti MICE yang bertaraf antarabangsa bukan hanya akan mempertingkatkan daya pendapatan pelancongan berdasarkan MICE untuk Negeri ini tetapi penduduk Pulau Pinang juga berpeluang untuk menikmati acara-acara dan persembahan-persembahan bertaraf antarabangsa yang sebelum ini tidak dapat diadakan di Pulau Pinang. 

(4)
Teras Strategik Kebudayaan dan Seni: 

Negeri Pulau Pinang dikurniakan dengan penduduknya yang berbakat seperti Seniman Agung Allahyarham Tan Sri P Ramlee, Datuk Ahmad Nawab,  Mendiang Jimmy Boyle, Dato’ Ahmad Merican, Ooi Eow Jin, Dennis Lee dan Alleycats. Terdapat lebih ramai lagi bakat-bakat yang belum dicungkil  dan usaha yang gigih diperlukan untuk mengenal pasti serta memupuk bakat-bakat tersebut. 

Oleh yang demikian, Kerajaan mencadangkan untuk membangunkan sebuah Pusat Filem, Kebudayaan dan Kesenian (PFKK) di kawasan Komtar. Projek PFKK ini dapat menyediakan suatu tempat pertemuan untuk bakal-bakal seniman dan seniwati untuk berinteraksi, melatih dan mempertingkatkan bakat-bakat mereka. PFKK yang dijangka dapat mengembalikan kegemilangan George Town akan melahirkan sekumpulan warga kota yang kreatif, justeru mempromosikan George Town sebagai sebuah Bandaraya Kreatif (Creative City). 

Selain daripada itu, persembahan-persembahan kebudayaan dan pameran-pameran antarabangsa juga dapat diadakan di PFKK, justeru menjadi suatu tarikan pelancong antarabangsa.

(5)
Teras Strategik Makanan dan Masakan Pulau Pinang:

Pulau Pinang yang dikurniakan dengan masyarakat yang pelbagai kaum serta warisan budaya yang kaya juga menawarkan makanan dan masakan yang diwarisi daripada masyarakat dan budayanya.  Kerajaan Negeri bercadang untuk mempertingkatkan lagi usaha untuk mempromosikan Pulau Pinang sebagai destinasi pelancongan melalui makanan dan masakannya yang unik.

(6) Teras Strategik Sukan:

Pelancongan sukan merupakan suatu kegiatan ekonomi yang menguntungkan kerana pelancong-pelancong sukan mempunyai kuasa beli (buying power) and tinggi.  Sejak 1970an, Pulau Pinang telah berjaya dalam menganjurkan acara sukan bertaraf antarabangsa dalam bidang badminton, lumba basikal (Le tour de Langkawi), perahu naga, lumba motosikal (dalam tahun-tahun 1970an dan 1980an), skuasy dan renang.  Pulau Pinang juga pernah menjadi tuan rumah kepada beberapa acara sukan peringkat kebangsaan termasuk Sukan Sukma 2000. 

Pada tahun ini, Pulau Pinang telah berjaya menganjurkan International Dragon Boat Federation’s 6th Club Crew World Championship dan 8th Asian Dragon Boat Federation. Acara ini dihadiri oleh lebih daripada 3,000 pengunjung.

Negeri Pulau Pinang adalah sesuai untuk acara-acara sukan bertaraf antarabangsa kerana keadaan geografinya, rangkaian pengangkutan yang baik, tempat penginapan yang bertaraf tinggi, infrastruktur sukan yang baik seperti stadium dan kolam renang, kos yang rendah berbanding dengan kebanyakan lokasi yang lain serta rekod penganjuran yang cemerlang.

(7)
Teras Strategik Pelancongan-Eko:

Negeri Pulau Pinang mempunyai taman negara yang terkecil di Malaysia dan di dunia dengan kawasan seluas 2,562 hektar.  Taman Negara Pantai Acheh juga merupakan taman negara yang paling mudah untuk dimasuki kerana pintu masuk Taman Negara ini hanya terletak 10 minit dari kebanyakan hotel-hotel pelancong di bahagian utara Pulau Pinang.

Taman Negara Pantai Acheh adalah unik kerana ia mempunyai pelbagai jenis habitat termasuk tasik ”meromictic”, ”wetlands”, paya bakau, ”coral reefs” dan kawasan untuk penyu bertelur.  Di samping itu, terdapat juga mamalia seperti tupai glis, ”slow loris”, ”flying lemur”, ”civet cats”, ”leopard cats”, ”sea otters” dan ”pangolins”.  Selain daripada mamalia, terdapat juga burung, reptilia, amfibia dan penyu terutamanya ”Green Turtles”, ”Ridley Turtles”, ”Leatherback Turtles” dan ”Hawksbill Turtles”. 

Disebabkan keunikan Taman Negara Pantai Acheh yang lokasinya berdekatan dengan tempat penginapan serta tarikan pelancong yang lain seperti warisan budaya dan seni, makanan dan masakan serta sukan, Negeri Pulau Pinang dapat diibaratkan sebagai ”Pulau Pinang Miliki Kesemuanya”.

(8)
Teras Strategik Pendidikan

Negeri Pulau Pinang beraspirasi untuk menjadi sebuah negeri Pendidikan.  Pada masa silam dalam tahun-tahun 1960an dan 1970an, warga Indonesia dan Thailand datang ke Pulau Pinang untuk memperoleh pendidikan Bahasa Inggeris and Perdagangan.  Ini adalah disebabkan pendidikan barat telah diperkenalkan kepada penduduk Pulau Pinang semasa jajahan British.  

Kini, Pulau Pinang mempunyai sebanyak 6 buah sekolah antarabangsa yang menawarkan kurikulum pendidikan Amerika Syarikat, British, Jepun dan Taiwan kepada anak-anak ekspatriat yang bekerja di Pulau Pinang.  Lebih banyak lagi sekolah-sekolah yang menawarkan kurikulum pendidikan antarabangsa akan ditubuhkan. 

Selain daripada itu, terdapat lebih daripada 30 buah institut pengajian tinggi swasta yang menawarkan sijil-sijil kelayakan diploma dan ijazah sarjana muda dari luar negeri.  Terdapat juga institut-institut pengajian tinggi yang menawarkan ijazah sarjana dan juga ijazah kedoktoran.  

Kerajaan Negeri memberi perhatian yang serius kepada perkembangan pendidikan penduduk Negeri kerana pendidikan merupakan sumber daya upaya ilmu dan teknologi para penduduk Negeri Pulau Pinang.  Selain itu, pelbagai kurikulum yang ditawarkan oleh institut-institut pengajian tinggi swasta ini juga merupakan suatu tarikan kepada pelajar-pelajar dari luar negeri, terutamanya Thailand dan Indonesia. Oleh yang demikian, pendidikan yang ditawarkan oleh institut-institut pengajian tinggi ini juga merupakan sumber pendapatan bagi pelancongan berdasarkan pendidikan. 

(9) Teras Strategik Warisan

Pada bulan Julai 2008, George Town telah diiktirafkan sebagai ”World Heritage Site” oleh UNESCO (United Nations Educational, Scientific and Cultural Organization). Pengiktirafan George Town sebagai “World Heritage Site” sedikit sebanyak dapat mengembalikan status Negeri Pulau Pinang sebagai suatu destinasi pelancongan. 

Bagaimanapun pengiktirafan ini juga menimbulkan beberapa isu mengenai kemapanan. Pembangunan yang mendadak di Pulau Pinang sejak lebih daripada tiga dasawarsa yang lalu telah mengakibatkan penyusutan dari segi alam persekitaran.  Oleh yang demikian, Kerajaan Negeri akan mengadakan pemantauan yang kerap dan serius terhadap 



kepentingan kemapanan dari alam sekitar, ekonomi, budaya dan social demi untuk menjadikan Pulau Pinang sebuah tempat yang mempunyai nilai-nilai sejagat yang cemerlang

Dengan terlaksananya pelan-pelan tindakan yang akan dirumuskan oleh Kerajaan Negeri di bawah sepuluh teras strategik ini, saya amat yakin bahawa Pulau Pinang dapat menangani krisis ekonomi global masa kini serta menarik lebih pelaburan kepada sektor-sektor ekonomi dalam Negeri seperti perindustrian, pelancongan, pembinaan serta perdagangan dan sekali dapat membantu memajukan ekonomi negeri. 

Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri:

50.
(a)
Apakah punca utama berlakunya banjir kilat di Negeri Pulau Pinang.

(b)
Adakah kaedah perancangan dan pembangunan yang ada sekarang yang menyumbang kepada banjir kilat di Negeri Pulau Pinang.

(c) Setakat manakah Rancangan Struktur Tempatan dapat membantu menyelesaikan masalah banjir kilat di Negeri Pulau Pinang. 

Y.A.B. Ketua Menteri:

50.
(a)
Punca-punca utama berlakunya banjir kilat di Negeri Pulau Pinang yang telah dikenal pasti adalah:

(i)
Hujan lebat yang bertembung dengan air pasang.

(ii)
Kapasiti parit-parit sedia ada tidak dapat menampung pertambahan air larian yang disebabkan oleh pembangunan baru terutamanya di kawasan tanah tinggi.

(iii)
Sampah sarap yang terkumpul menyebabkan parit tersumbat dan tidak dapat mengalirkan air hujan dengan baik sehingga ke parit utama/sungai.

(iv)
Halangan-halangan utiliti yang dibina merintangi parit dan pembetung jalan menghalang kelancaran aliran air. 

(v)
Tanah lumpur dari pembangunan yang tidak terkawal menyebabkan parit tersumbat dan seterusnya menjadikan sungai semakin cetek.

(b)
Kaedah perancangan dan pembangunan yang diamalkan sekarang adalah bertepatan dan mengikut garis panduan. Walau bagaimanapun, kemungkinan masih berlaku kelemahan dalam aspek penguatkuasaan dan pematuhan pada garis panduan dan amalan kerja yang telah menyumbang kepada masalah banjir kilat. Ini adalah kerana pembangunan pesat telah mengurangkan keluasan permukaan tanah yang telap air (pervious) dan mengakibatkan air larian permukaan bertambah dari segi kuantiti dan kelajuan.

(c)
Rancangan Struktur Tempatan adalah lebih bersifat umum yang menentukan zon dan jenis pembangunan yang dibenarkan. Bagi melengkapkan pelan struktur tempatan, Pelan Induk Sistem Saliran dan Pelan Kawalan Hakisan dan Kelodak perlu disediakan. Pihak JPS telah pun mengambil tindakan bagi menyediakan pelan induk saliran bagi kawasan-kawasan yang bermasalah. 

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

51.
Apakah langkah-langkah yang telah diambil oleh Kerajaan Negeri untuk membantu para peniaga di KOMTAR?
Y.A.B. Ketua Menteri:

51.
Kerajaan Negeri sememangnya menyedari bahawa kemerosotan yang dihadapi oleh KOMTAR memang telah memberikan kesan terhadap para peniaga di KOMTAR.  Sehubungan dengan itu, Kerajaan Negeri telah mengambil langkah untuk memulihkan KOMTAR.

Punca utama kemerosotan yang dialami oleh KOMTAR ialah penutupan operasi dua penyewa utama (anchor tenant) di Blok Podium iaitu Super KOMTAR dan Parkson (Aktif Lifestyle/ Yaohan), selain daripada faktor usia bangunan KOMTAR itu sendiri yang boleh dikatakan agak berusia jika dibandingkan dengan kompleks-kompleks membeli-belah yang lebih baru.

Kerajaan Negeri juga telah menjalankan kajian pemulihan KOMTAR melalui perunding hartanah iaitu Henry Butcher Malaysia (Penang) Sdn Bhd (Henry Butcher).  Kajian ini merangkumi pengenalpastian terhadap punca dan faktor-faktor yang menyebabkan kemerosotan KOMTAR dan seterusnya mencadangkan strategi, langkah serta pendekatan yang boleh diambil untuk memulihkan KOMTAR.

Kerajaan Negeri kini telah pun berjaya untuk menarik satu ‘anchor tenant’ yang baru iaitu Pacific Hypermarket & Deparmental Store Sdn. Bhd. (Pacific) yang telah bersetuju untuk menyewa ruang pasar raya yang sebelum ini dikosongkan oleh Super KOMTAR.  Pada masa yang sama Pengurusan KOMTAR masih lagi berusaha untuk mendapatkan penyewa yang sesuai bagi mengisi satu lagi ruang pasaraya yang sebelum ini dikosongkan oleh Parkson (Aktif Lifestyle/ Yaohan).

Pada masa yang sama, menyedari akan usia bangunan KOMTAR ini, Kerajaan Negeri juga mengambil inisiatif untuk menjalankan kerja-kerja pemulihan ke atas bangunan KOMTAR dari segi fizikal.  Antara kerja-kerja yang telah dilaksanakan termasuklah pembaikan repeater, walkie talkie dan antenna, penggantian fire rated cable, penggantian rubber gasket dan pencucian panel tingkap di Blok Menara dan juga kerja-kerja ubah suai dan naik taraf  tempat letak kereta di Aras 2, Blok Podium serta pengubahsuaian tandas-tandas awam di Aras 1 hingga 5 di Blok Podium, pengubahsuaian ‘bus duct’ di Blok Menara dan menaik taraf pintu masuk di Lebuh Teik Soon  (bersebelahan Maybank di Blok Podium) yang merangkumi kemasan lantai, dinding, siling, pencahayaan dan juga turut melibatkan lobi lif di Aras 1 dan 2 berdekatan laluan masuk tersebut.  Manakala kerja-kerja  pemodenan lif (zon tinggi dan zon  rendah) sedang dalam pelaksanaan.  Keseluruhan kos kerja-kerja ini adalah dianggarkan sebanyak RM16 juta.   

Selain daripada itu, kerja-kerja naik taraf/pengubahsuaian kawasan bersama dalaman (internal common areas) di kawasan berdekatan Super KOMTAR/ Pacific akan dimulakan dalam jangka masa terdekat ini.  Ianya melibatkan kerja-kerja siling, lantai dan juga pencahayaan.    Manakala kerja-kerja lain yang berada dalam perancangan ialah menaik taraf keseluruhan kawasan Konkos di Aras 3 di Blok Podium, ruang terbuka (open space) di kawasan Rooftop Aras 5, cadangan mewujudkan urban park  di tapak Fasa 5 KOMTAR, menambah baik aksesibiliti ke KOMTAR dengan cara mewujudkan pick-up and drop-off point di kawasan tertentu seperti di Jalan Dr Lim Chwee Leong, memperbaiki kemudahan laluan ke ruang terbuka di Rooftop Aras 5 serta naik taraf secara keseluruhan  (siling, pencahayaan, kemasan lantai  dan dinding)  di Blok Podium  termasuk Dewan ‘Geodesic Dome’ , cadangan ‘linkage’ ke pembangunan Fasa 3, Komtar (dari ruang bekas Yaohan/ Aktif Lifestyle), program menghijaukan KOMTAR dan juga penambahbaikan keseluruhan aksesibiliti pejalan kaki untuk pembangunan KOMTAR secara keseluruhannya.

Adalah diharapkan dengan langkah-langkah yang diambil ini akan dapat membantu ke arah memulihkan KOMTAR dan seterusnya menarik kembali pengunjung ke KOMTAR.  Apabila KOMTAR dapat menarik kembali pengunjung maka ianya akan dapat memberikan impak positif terhadap peniaga-peniaga di KOMTAR.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji) bertanya kepada Y.A.B. Ketua Menteri:
52.
Bagaimanakah konsep CAT diamalkan dalam pelantikan pekerja-pekerja baru 
dalam semua jawatan di jabatan kerajaan tempatan kerana kebelakangan ini terdapat rungutan bahawa pengambilan pekerja-pekerja India dan Cina adalah 
terlalu kurang dalam semua jabatan kerajaan tempatan.

Y.A.B. Ketua Menteri:

52.
Kerajaan Negeri sentiasa mengamalkan konsep CAT (competency, accountability and transparency) di dalam urusan pengambilan kakitangan.Ini termasuk pengambilan kakitangan dalam semua jawatan di semua jabatan di Pihak Berkuasa  Tempatan (PBT). Pihak Berkuasa Tempatan menyiarkan secara terbuka iklan jawatan kosong di dua (2) buah akhbar utama, papan kenyataan dan laman web masing-masing.  Pemilihan calon-calon yang layak dibuat berpandukan kepada skim-skim perkhidmatan jawatan yang telah ditetapkan oleh Jabatan Perkhidmatan Awam Malaysia (JPA). Ini termasuk peperiksaan kelayakan dan pemeriksaan fizikal bagi jawatan tertentu yang memerlukan kemahiran khusus ataupun yang memerlukan syarat kelayakan fizikal.

Hanya calon-calon yang memenuhi kriteria seperti yang ditetapkan dalam skim perkhidmatan sahaja akan dipilih.  Pemilihan calon-calon yang layak dibuat bukan berdasarkan kaum, tetapi berdasarkan kelayakan seseorang calon itu sendiri.

Walau bagaimanapun, wujudnya fenomena di mana permohonan yang diterima dari kedua-dua golongan tersebut adalah kurang kecuali bagi sesetengah jawatan Pengurusan dan Profesional seperti Jurutera, Arkitek, Doktor dan Peguam.  Manakala bagi jawatan-jawatan Kumpulan Sokongan, majoriti permohonan yang diterima adalah dari kaum Melayu.

Setakat 15.10.2008, peratusan kakitangan di Majlis Perbandaran Pulau Pinang 
(MPPP) berbangsa Malayu – 71.54 peratus (1745),  Cina – 7.26 peratus (177),  India – 20.83 peratus (508) dan lain-lain – 0.37 peratus (9).

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya  kepada Y.A.B. Ketua Menteri:

53.
Apakah tindakan yang telah diambil oleh Kerajaan Negeri bagi mengawal kenaikan kadar harga bahan makanan yang meningkat walaupun harga petrol dan diesel telah diturunkan.  Apakah punca kenaikan harga ini berlaku.

Y.A.B. Ketua Menteri:

53.
Kenaikan harga barang bukan sahaja berlaku di Pulau Pinang malah di hampir semua negara seperti Indonesia,  Thailand malahan negara-negara maju di Eropah pada ketika ini.  Kenaikan harga barang pada masa ini adalah sesuatu yang berlaku di luar kawalan Kerajaan Negeri.  Ia adalah dikawal sepenuhnya oleh Kerajaan Persekutuan.  Agensi pengawal seperti Kementerian Perdagangan 



Dalam Negeri dan Hal Ehwal Pengguna (KPDNHEP) adalah di bawah Kerajaan Persekutuan.  Kerajaan Negeri tidak mempunyai kuasa secara langsung untuk mengawal kenaikan harga ini.  Oleh yang demikian,  Kerajaan Negeri hanya berupaya untuk mendidik dan menyedarkan rakyat Negeri Pulau Pinang mengenai kepentingan kuasa pengguna.  Sehubungan itu,  Kerajaan Negeri melalui Jawatankuasa Majlis Mesyuarat Kerajaan (MMK) Perdagangan Dalam Negeri dan Hal Ehwal Pengguna sedang berusaha mengambil pelbagai inisiatif untuk membantu mengatasi masalah ini.  Beberapa langkah telah dan akan diambil untuk  menyedar dan mendidik rakyat Pulau Pinang mengenai kuasa pengguna.  Di antaranya adalah:-

(i)
Program Pemantau Pengguna 

Pelancaran Program Pemantau Pengguna (Consumer Watch) telah diadakan pada 4 Julai 2008.  Program ini bertujuan untuk memberi pendidikan dan kesedaran tentang hak pengguna sebagai teras utama dalam menghasilkan dan mewujudkan model pengguna yang bijak di semua peringkat masyarakat.

Melalui program ini,  kumpulan Pemantau Pengguna telah ditubuhkan bagi setiap  kawasan Ahli Dewan Undangan Negeri (ADUN).  Setiap kumpulan terdiri daripada sekurang-kurangnya enam (6) hingga 15 orang penduduk setempat.  Kumpulan ini akan menjadi mata dan telinga penduduk tempatan bagi memantau sebarang kenaikan harga barangan dan sebarang kegiatan menyorok barangan keperluan.  Kumpulan ini akan melaporkan kepada Kementerian Dalam Negeri dan Hal Ehwal Pengguna jika terdapat sebarang kenaikan harga yang tidak mematuhi harga siling yang ditetapkan.

Kumpulan ini juga akan diberikan pendidikan berkaitan hak pengguna dan didedahkan dengan peranan yang boleh dimainkan oleh pengguna bagi menyekat dan menangani isu kenaikan harga barangan.

Usaha ini akan menyedarkan rakyat bahawa mereka mempunyai kuasa dan hak sebagai pengguna,  dan dapat menggunakan kuasa tersebut jika bertepatan dengan masa dan keperluan.  Mereka boleh bertindak dalam kumpulan yang besar untuk mempengaruhi pasaran selain mendisiplinkan peniaga. Program ini diharap akan melahirkan pengguna yang bijak dan berpengetahuan dalam  menggunakan kuasa pengguna untuk menyekat kenaikan harga barangan yang berterusan.

Selain itu,  kumpulan ini akan memberi maklum balas kepada Jawatankuasa MMK Hal Ehwal Pengguna Pulau Pinang mengenai kedai atau pasar raya yang mempunyai harga terendah dan harga tertinggi.  Kedai yang mempunyai harga terendah akan diberi pengiktirafan dan dianugerahkan dengan “Kedai Harga Terendah”.  Maklumat ini akan diedarkan di seluruh negeri melalui ADUN di kawasan masing-masing.

Usaha ini pastinya akan membantu pengusaha yang jujur dan mengamalkan konsep perniagaan yang murni.  Melalui program ini, pengusaha yang tamak dan mengaut keuntungan yang berlebihan akan dipulaukan.

(ii)
Kempen Kesedaran Pengurangan Pembaziran Makanan
Kempen  ini  menyentuh mengenai pendedahan dan mengenalpasti punca-punca pembaziran makanan dan kaedah-kaedah untuk mengurangkan pembaziran. Kempen ini akan melibatkan Badan-badan Bukan Kerajaan (NGO) seperti Persatuan Pengguna Pulau Pinang (CAP) dan Persatuan Hotel-Hotel Malaysia (MAH).

(iii)
Forum Menangani Kenaikan Harga Barangan Utama
Forum ini akan mengumpulkan persatuan pengguna,  ahli akademik,  persatuan perdagangan dan peruncit,  agensi kerajaan dan NGO bagi membincangkan mengenai isu kenaikan harga barangan utama dan cara untuk mengatasi kenaikan harga ini.

(iv)
Program Pengiklanan dan Promosi
Program ini meliputi pengiklanan dan promosi terhadap kempen kepenggunaan yang akan dilaksanakan sama ada secara Billboard,  media cetak dan media elektronik.

(v)
Program Pendidikan Kepenggunaan di peringkat Sekolah
Program ini merupakan kempen kepenggunaan yang akan dilaksanakan di peringkat sekolah.  Kempen kepenggunaan ini akan meliputi pameran, pertandingan melukis,  pertandingan pidato dan penulisan esei  di sekolah yang terpilih di seluruh Pulau Pinang. 

(vi)
Pelancaran Hari Pengguna
Program ini bukan sahaja dapat membawa kesedaran kepada pengguna dan peniaga tentang peranan dan tanggungjawab kedua-dua pihak,  bahkan ia juga akan memberi peluang kepada Kementerian Perdagangan Dalam Negeri dan Hal Ehwal Pengguna untuk memaklumkan kepada rakyat tentang peranan dan tanggungjawabnya.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
54.
Bilakah Kerajaan Negeri Pulau Pinang akan mengumumkan hasil siasatan terhadap beberapa bidang tanah yang didapati diselewengkan oleh pihak-pihak tertentu.

Y.A.B. Ketua Menteri:

54.
Kerajaan Negeri telah membentuk satu Jawatankuasa Khas bagi membuat siasatan ke atas beberapa kes penyelewengan tanah di Negeri Pulau Pinang. Setakat ini Jawatankuasa berkenaan sedang di peringkat mengumpul maklumat dan membuat siasatan. Memandangkan siasatan belum lagi diselesaikan, maka laporan siasatan masih belum dikeluarkan. Jawatankuasa memerlukan sedikit masa lagi bagi melengkapkan siasatan dan mengemukakan laporan sewajarnya.

Ahli Kawasan Seberang Jaya (Y.B. Datuk Arif Shah bin Haji Omar Shah) bertanya kepada Y.A.B. Ketua Menteri:

55.
Pulau Pinang khususnya di bahagian Seberang Perai tidak menarik kerana inisiatif lanskap di tepi jalan,  bulatan-bulatan dan tanah-tanah lapang tidak diperindahkan.  Boleh Kerajaan Negeri menyegerakan bagi menjadikan Pulau Pinang khususnya Seberang Perai dan kawasan di Seberang Jaya sebagai kawasan ‘Bandar Dalam Taman’.

  

Y.A.B. Ketua Menteri:

55.
Selaras dengan konsep kanopi hijau (green canopy) yang telah dipersetujui dalam Mesyuarat Negara Kerajaan Tempatan ke-60,  Kerajaan Negeri akan melaksanakan polisi ‘Bandar Dalam Taman’.  Bagi mencapai matlamat tersebut, Kerajaan Negeri akan mensyaratkan setiap pembangunan yang dirancang,  pihak pemaju hendaklah merizabkan 10 peratus daripada kawasan yang dimajukan sebagai kawasan hijau.  Kawasan hijau tersebut hendaklah dibuat sebagai taman landskap dan kosnya ditanggung oleh pemaju.  Syarat-syarat tersebut akan dimasukkan ke dalam syarat wajib bagi setiap pelan landskap kepada setiap pemaju.  Di samping itu juga,  



pihak Majlis Perbandaran Seberang Perai (MPSP) akan memastikan agar penanaman pokok-pokok teduhan ditanam di dalam kawasan perumahan, perindustrian, jalan-jalan utama, kawasan-kawasan lapang dan sebagainya.  Usaha-usaha ini adalah ke arah menjadikan kawasan Seberang Perai sebagai Bandar Dalam Taman.  Penduduk juga akan digalakkan menanam pokok-pokok hiasan dan teduhan di kawasan perumahan masing-masing.

Ahli Kawasan Sungai Bakap (Y.B. Tuan Maktar bin Haji Shapee) bertanya kepada Y.A.B. Ketua Menteri:

56.
Apakah tindakan lebih berkesan bagi menghapuskan gejala sosial di  kalangan remaja negeri ini selain daripada menganjurkan kursus kesedaran sebanyak 2 kali setahun dan beberapa kali khutbah Jumaat yang tidak menyentuh hati sasaran.

  

Y.A.B. Ketua Menteri:

56. Kerajaan Negeri memandang serius masalah gejala sosial di kalangan remaja.  Remaja adalah pemangkin pembangunan negara dan juga merupakan tonggak utama dalam setiap agenda kemajuan yang dibawa oleh Kerajaan Negeri.  Beberapa usaha dan langkah-langkah telah diambil oleh Kerajaan Negeri berlakunya perubahan dan memberi kesan yang positif.  Perkara ini dapat dilihat menerusi penurunan bilangan kes-kes gejala sosial di kalangan remaja mengikut tahun dan kategori kes seperti berikut:-

	KES
	BILANGAN

	
	2006
	2007
	2008

(SEPT)

	1.
	Berjudi (Seksyen 18)
	8
	92
	32

	2.
	Minum minuman yang memabukkan (Seksyen 19)
	6
	24
	16

	3.
	Pelacuran (Seksyen 21)
	1
	5
	9

	4.
	Persetubuhan Luar Nikah (Seksyen 23 & 24)
	42
	18
	21

	5.
	Khalwat (Seksyen 27)
	190
	495
	493

	6.
	Perbuatan Tidak Sopan (Seksyen 29)
	90
	432
	242

	7.
	Penggalakkan Maksiat (Seksyen 35)
	40
	61
	31


Pelbagai langkah pencegahan turut diambil selain daripada mengadakan kursus kesedaran dua kali setahun dan juga menerusi beberapa siri Khutbah Jumaat.  Di antara inisiatif yang telah dilaksanakan ialah: 

(i)
Mengadakan program pendedahan dan kefahaman tentang prosedur melaksanakan undang-undang syariah kepada pegawai masjid bagi membolehkan mereka berperanan membantu menangani gejala sosial di kariah masing-masing;

(ii)
Mengadakan program pendidikan kepada Jawatankuasa Keselamatan dan Kemajuan Kampung (JKKK),  Pengerusi Kariah dan Badan-Badan Bukan Kerajaan bagi memberi kesedaran akan tanggungjawab bersama menangani gejala sosial di kalangan remaja; dan

(iii)
Usaha mendidik masyarakat menerusi program ceramah di masjid-masjid dan surau-surau di seluruh negeri bagi memberi kesedaran kepada ibubapa dan tanggungjawab mereka untuk memberi didikan agama kepada anak-anak sebagai asas pembentukan peribadi mulia dan menghapuskan gejala sosial di kalangan remaja.

Pencegahan sehingga ke akar umbi ini membuktikan Kerajaan Negeri sentiasa berusaha menangani isu gejala sosial secara komited dan berterusan.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh) bertanya kepada Y.A.B. Ketua Menteri:
57.
Sila nyatakan langkah-langkah yang telah dan akan diambil oleh Kerajaan Negeri untuk meningkatkan usaha pencegahan jenayah memandangkan kejadian jenayah yang serius kerap berlaku baru-baru ini.

Y.A.B. Ketua Menteri:

57.
Kontinjen Polis Di Raja Malaysia (PDRM) Negeri Pulau Pinang telah melancarkan pelbagai Operasi Pencegahan Jenayah (OPJ) secara berterusan sepanjang tahun sebagai langkah proaktif pencegahan jenayah dalam  usaha menangani kes-kes jenayah yang mempunyai peningkatan seperti kecurian motosikal, samun berkawan tanpa senjata api serta pecah rumah.

Operasi-operasi pencegahan ini dijalankan pada setiap hujung minggu selain daripada operasi berjadual yang ditetapkan. Manakala bagi operasi-operasi yang lain ianya dijalankan secara berterusan pada setiap hari.

Ahli Kawasan Sungai Bakap (Y.B. Tuan Maktar bin Haji Shapee) bertanya kepada Y.A.B. Ketua Menteri:

58.
Sila nyatakan langkah-langkah yang telah diambil oleh Kerajaan Negeri untuk menjadikan Sungai Kerian dan kawasan persekitarannya mempunyai potensi yang tinggi untuk dijadikan sebagai satu destinasi pelancongan semula jadi yang menarik.

  
Y.A.B. Ketua Menteri:

58.
Dalam membangunkan sektor pelancongan di Pulau Pinang, Kerajaan Negeri memfokuskan kepada semua kawasan secara menyeluruh. Kawasan Sungai Kerian di Nibong Tebal, Seberang Perai Selatan dan kawasan persekitarannya juga merupakan sebahagian daripada agenda pelancongan di Pulau Pinang. Sungai Kerian sememangnya berpotensi untuk dijadikan kawasan pelancongan berasaskan alam semula jadi.

Pelbagai promosi telah dilaksanakan antaranya menerbitkan risalah dan brosur mengenai kawasan tarikan pelancongan di kawasan Sungai Kerian dan kawasan sekitarnya seperti aktiviti melihat kelip-kelip,  eksplorasi hutan dan gua, mencandat sotong dan menyauk kerang di samping menikmati keindahan alam sekitar dan makanan-makanan istimewa tempatan akan diteruskan. Risalah dan brosur berkaitan produk pelancongan yang terdapat di Sungai Kerian turut dibawa dan diedarkan di pameran pelancongan dalam dan luar  
negara. Pelancong yang melawat atau bertanyakan tempat-tempat menarik di Pulau Pinang akan diterangkan mengenai tempat tarikan pelancong di sekitar Sungai Kerian dan kawasan sekitarnya, khasnya keistimewaan menangkap sotong dan melihat kelip-kelip.

Usaha bagi memajukan kawasan Sungai Kerian dan kawasan sekitarnya sebagai destinasi pelancong akan diteruskan.  Rancangan Struktur Negeri Pulau Pinang 2020 (RSNPP 2020) turut menggariskan beberapa cadangan untuk memajukan kawasan Sungai Kerian sebagai destinasi pelancongan tanpa menjejaskan keadaan semula jadi kawasan tersebut.
Selain daripada itu sejumlah peruntukan telah diberikan dibawah pembangunan projek-projek pelancongan di bawah RMKe-9 di Nibong Tebal iaitu pembangunan kemudahan infrastruktur dan aktiviti rekreasi hutan lipur iaitu di kawasan Hutan Lipur Bukit Panchor, Seberang Perai Selatan. 

Usaha berterusan akan terus diambil bagi mempromosi Sungai Kerian dan kawasan sekitarnya sebagai kawasan tarikan pelancong di Pulau Pinang dan diharap melalui aktiviti ini,  ianya akan membantu meningkatkan taraf ekonomi di kawasan tersebut. 

Ahli Kawasan Bagan Dalam (Y.B. Tuan Tanasekharan a/l Autherapady) bertanya kepada Y.A.B. Ketua Menteri:
59.
Apakah langkah-langkah yang telah diambil oleh Kerajaan Negeri setelah George Town diisytiharkan sebagai Bandaraya Warisan untuk membawa masuk atau menarik lebih pelancong ke Pulau Pinang dan berapa banyakkah pelancong dari luar negara telah melawat Pulau Pinang sehingga 15.10.2008.

  

Y.A.B. Ketua Menteri:

59.
Pada 7 Julai 2008, Bandaraya George Town dan Melaka telah disenaraikan secara bersama sebagai Tapak Warisan Dunia oleh Pertubuhan Pendidikan, Saintifik dan Kebudayaan Bangsa-bangsa Bersatu (UNESCO) melalui mesyuarat World Heritage Committee yang diadakan di Quebac City, Canada.  Kedua-dua Bandar ini disenaraikan sebagai “Bandar Bersejarah di Selat Melaka” di bawah kategori warisan budaya.

 Kerajaan Negeri setakat ini telah menjalankan usaha-usaha promosi dan pemasaran pelancongan di dalam dan luar negara melalui aktiviti di antaranya:

(a)
Penerbitan risalah-risalah pelancongan;

(b)
Mengambil ruang iklan dalam majalah tempatan dan juga luar negara;

(c)
Mengiklankan produk pelancongan dalam laman web;

(d)
Menganjurkan program lawatan serta keraian bagi agensi-agensi pelancongan dan para penulis pelancongan;

(e)
Mengambil bahagian dalam pameran pelancongan tempatan seperti Pameran MATTA (Malaysia Tours & Travel Association) di Kuala Lumpur,  Pulau Pinang dan Johor; Pameran  MATF (Malaysia Airlines Travel Fair) anjuran Malaysia Airlines;  acara promosi makanan dan kebudayaan Citra Warna anjuran Tourism Malaysia 2008 dengan kerjasama Hotel Legend dan Pameran 
Nepcon di PISA.   Manakala di peringkat antarabangsa pula seperti AITE (Asia Incentive & Exhibition) Australia; ITB Berlin, Germany; ATM (Arab Travel Mart) Dubai,  UAE; NATAS Fair Singapore; IMTGT Songkla,  Thailand; Medan Fair 2008 Indonesia;  WTM (World Travel Mart) London, UK dan Discover Thailand & Discover World 2008, Bangkok. 

(f)
Syarikat-syarikat pelancongan tempatan juga mempromosikan kawasan tapak warisan ini dengan mengadakan pakej ‘Jejak Warisan George Town’ atau George Town Heritage Trail  untuk pelancong-pelancong.

Kerajaan Negeri juga turut memberi sokongan dalam membantu syarikat-syarikat pelancongan tempatan dengan mengadakan program-program keraian bagi kumpulan pelancong luar negara yang mengadakan acara MICE (Meetings Incentives Conventions and Exhibitions) di tapak warisan seperti:-

(i)
 Majlis makan malam acara Sino South East Asian Clan Symposium  di Khoo Kongsi;  dan 

(ii)
Majlis makan malam untuk 30 wakil syarikat pelancongan dari Australia di Penang Peranakan Mansion. 

Buat masa ini, Kerajaan Negeri tidak mempunyai statistik pelancong luar negara yang telah melawat Pulau Pinang bagi tahun 2008.

Ahli Kawasan Bertam (Y.B. Puan Hajah Zabariah binti Wahab) bertanya kepada Y.A.B. Ketua Menteri:
60.
Apakah tujuan Kerajaan Negeri Pulau Pinang menerbitkan Majalah Suara Rakyat Pulau Pinang. Sila nyatakan jumlah yang telah diterbitkan, kekerapan penerbitan dan sasaran pengedarannya.  Bagaimana cara pemilihan pembekal dilakukan dan peruntukan yang disediakan untuk tujuan ini. Sila jelaskan adakah penerbitannya mencapai matlamat Kerajaan Negeri. 

Y.A.B. Ketua Menteri:

60.
Suara Rakyat merupakan medium penyampaian maklumat antara Kerajaan Negeri kepada orang ramai berkaitan dengan aktiviti, program dan dasar baru Kerajaan Negeri. Melalui majalah ini, penduduk Pulau Pinang dapat melihat dan mengikuti perkembangan yang dilakukan oleh Kerajaan Negeri untuk pembangunan dan kebajikan rakyat. Terbitan pertama telah dilancarkan pada 23 Julai 2008 dengan 20,000 naskhah yang telah diedarkan kepada Jabatan-Jabatan Kerajaan dan orang ramai melalui pejabat-pejabat ADUN dan juga "consumer watch". 

Bagi tahun 2008, terbitan disasarkan sebanyak dua kali manakala bagi tahun 2009 dan seterusnya, edisi penerbitan disasarkan kepada 4 keluaran dengan konsep yang berlainan. Majalah Suara Rakyat akan ditukarkan kepada Tabloid dengan mengekalkan nama yang sama tetapi dapat memuatkan lebih banyak berita dan perkembangan. Jumlah edaran juga akan bertambah dengan sasaran kepada semua lapisan masyarakat.

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri: 

61.
Apakah rancangan Kerajaan Negeri terhadap usaha untuk  meningkatkan  tahap kebersihan Sungai Pinang. 

(i)
Adakah Kerajaan Negeri berhasrat untuk menempatkan semula semua 
penduduk yang kini tinggal berhampiran dengan sungai tersebut.

(ii) 
Sekiranya ada,  berapakah jumlah rumah yang terlibat dan apakah bentuk pampasan yang akan diberikan.

Y.A.B. Ketua Menteri:

61.
Bagi meningkatkan tahap kebersihan Sungai Pinang,  Kerajaan Negeri telah melaksanakan projek pemulihan Sungai Pinang Fasa 1 yang telah disiapkan pada tahun 2006.  Antara kerja yang telah dilaksanakan adalah seperti berikut::-
(a)
Mengorek dan membuang enapan di dasar Sungai Pinang,  dan

(b)
Membina dan memasang perangkap sampah.


Komponen kerja bagi projek pemulihan dan pembersihan Sungai Pinang Fasa 2, akan dilaksanakan secara bersepadu dengan projek RTB Sungai Pinang Fasa I.   Sehubungan dengan itu,  pelaksanaan projek akan bergantung kepada  penyelesaian masalah penempatan semula yang melibatkan setinggan-setinggan.

Status perlaksanaan semasa bagi pengambilan balik tanah dan penempatan semula penduduk adalah seperti berikut:-

(a)
Pengambilan Balik Tanah untuk Projek Sungai Pinang Fasa 2 telah selesai dengan kos sebanyak RM6.7 juta.  Walau bagaimanapun,  projek tidak dapat dilaksanakan kerana perlu menempatkan dahulu setinggan berjumlah hampir 200 keluarga yang mendiami sepanjang tapak melibatkan projek pembinaan termasuk penghuni rumah transit di Lorong Kulit;  dan

(b) 
Kerajaan Negeri akan menumpukan usaha bagi menyelesaikan masalah penempatan semula penduduk. Mesyuarat bagi membincangkan isu-isu  yang berbangkit telah diadakan pada 21 Oktober 2008 dan keputusan utama yang telah diputuskan  adalah seperti berikut:

(i)
Membina penempatan kekal di tanah Majlis Agama Islam Negeri Pulau Pinang (MAINPP) di Jalan Gopeng melalui pajakan kepada Perbadanan Setiausaha Kerajaan (SSI) yang perlu disiapkan dalam tempoh 3 tahun;

(ii)
Melaksanakan penempatan sementara penduduk-penduduk  yang terlibat dengan  menyewa rumah-rumah kos rendah di sekitar George Town mulai  tahun 2009;  dan

(iii)
Melaksanakan kerja-kerja pengukuran semula bagi memastikan bilangan rumah-rumah sebenar dan terkini yang terlibat di dalam pemindahan yang perlu disiapkan sebelum akhir 2008.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri :

62.
(a) 
Adakah Kerajaan Negeri mempunyai sebarang cadangan untuk 
memasangkan sistem pencegahan api di semua clan jetty.

(b) 
Jika ada,  bilakah akan dipasang dan jika tiada, mengapa.

Y.A.B. Ketua Menteri:

62.
Secara dasarnya, sebelum sesuatu projek pembinaan diberikan kelulusan oleh Pihak Berkuasa Tempatan (PBT),  pelan tersebut perlulah dikemukakan kepada Jabatan Bomba Dan Penyelamat Malaysia untuk disemak dan dibuat pengesahan dari aspek keselamatan kebakaran berdasarkan undang-undang yang berkaitan.  Oleh itu,  jika pembinaan itu perlu dirujuk kepada Jabatan Bomba dan Penyelamat, maka pemaju projek berkenaan memasang kemudahan tersebut di bangunan projek berkenaan.

Adalah menjadi tanggungjawab tuan punya atau pemilik tempat berkenaan untuk merujuk kembali kepada Jabatan Bomba dan Penyelamat jika semasa pembinaannya sebelum ini tidak di rujuk kepada  jabatan berkenaan. 

Clan Jetty dibina melebihi 100 tahun dan pada masa itu sistem pencegahan api tidak menjadi syarat kelulusan untuk pembinaanya.  Kediaman di Clan Jetty bukan berbentuk kekal dan statusnya masih belum ditentukan lagi. Terdapat satu daripada jeti dengan rumah kediaman iaitu Koay Jeti telah dirobohkan untuk pembangunan di kawasan tersebut. Oleh itu, Kerajaan Negeri pada masa ini tidak bercadang untuk memasang sistem pencegahan api di sana.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
63.
Suatu projek perumahan di tanah bukit (bersebelahan Stesen Petrol Petronas) di Jalan Paya Terubong telah menyebabkan tanah dan air tanah merah mengalir ke kawasan sekeliling  khususnya waktu hujan.  Adakah Kerajaan Negeri boleh menyelesaikan masalah ini.  Selain itu,  adakah Kerajaan Negeri mempunyai apa-apa polisi yang mengawal pembangunan di kawasan tanah bukit.

Y.A.B. Ketua Menteri:

63.
Berhubung dengan perkara ini,  Pihak Berkuasa Tempatan (PBT) telah merujuk masalah tersebut kepada pihak pemaju Tetuan Sterling Reserves melalui surat bertarikh 14 Oktober 2008.  Pihak pemaju dan jurutera perundingnya telah diminta untuk mengkaji punca berlakunya masalah tersebut dan mencari kaedah yang boleh digunapakai bagi mengatasi masalah berkenaan.  Pihak pemaju memaklumkan bahawa pihak mereka ada menyediakan kolam takungan,  basin mencuci tayar dan parit tanah sementara untuk mengurangkan pencemaran dan menanam rumput di cerun-cerun yang telah dipotong seperti disyaratkan dalam kelulusan Pelan Kerja Tanah.

Secara amnya,  Kerajaan Negeri mengguna pakai Rancangan Struktur Negeri Pulau Pinang (RSNPP) 2020 di bawah Dasar DK3 L1,  Pembangunan Di Kawasan Tanah Tinggi Yang Diwartakan Di Bawah Akta Pemeliharaan Tanah 1960,  iaitu tanah yang berada pada aras melebihi 76 meter (250 kaki) dan berkecerunan melebihi 25 darjah tidak dibenarkan.

Berdasarkan polisi RSNPP dan prosedur PBT,  sebarang permohonan untuk pemajuan di kawasan tanah tinggi dan lereng bukit akan dirujuk kepada Jawatankuasa Pengurusan Dan Pembangunan Tanah Berisiko untuk ulasan.  PBT juga mengguna pakai garis panduan Pembangunan Di Kawasan Tanah Tinggi dari Kementerian Sumber Asli dan Alam Sekitar.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

64.
Apakah tanggungjawab dan kuasa Jawatankuasa UNESCO yang ditubuhkan baru-baru ini yang dipengerusikan oleh Y.A.B. Ketua Menteri.  Adakah rancangan-rancangan pembangunan diwujudkan untuk kawasan warisan tersebut.

  
Y.A.B. Ketua Menteri:

64.
Tanggungjawab dan kuasa  Jawatankuasa UNESCO yang ditubuhkan di bawah Ketua Menteri Pulau Pinang adalah seperti berikut:

(a)
Melindungi tapak warisan dan memastikan pembangunan persekitaran yang seimbang;

(b)
Bertindak sebagai perantara dengan Jabatan Warisan Negara bagi memastikan nilai-nilai warisan dipelihara berdasarkan standard yang telah digariskan di bawah World Heritage Convention;

(c)
Memantau keadaan tapak warisan dan mengambil tindakan sewajarnya bagi memulihara nilai universal tapak warisan tersebut;

(d)
Memantau pelaksanaan World Heritage Office,  Pelan Pengurusan Pemuliharaan dan program-program berkaitan dan mengemas kini Pelan Pengurusan Pemuliharaan sewajarnya;

(e)
Membuat keputusan mengenai program pemuliharaan,  latihan,  pendidikan dan program-program kesedaran;

(f)
Bertanggungjawab bagi mendapatkan dana / peruntukan;

(g)
Melantik Pengurus Besar World Heritage Office bagi menjalankan kajian mengenai sosial dan kebudayaan; dan

(h)
Memperaku peruntukan bagi tujuan pemuliharaan,  konservasi dan apa-apa program dan projek yang diuruskan oleh pihak pengurusan tapak. 

Sebarang tindakan yang diambil haruslah berdasarkan kepada Pelan Pengurusan Pemuliharaan yang merupakan sebahagian daripada dossier pencalonan.  Perkara-perkara yang dinyatakan di dalam Pelan Pengurusan Pemuliharaan perlulah dipatuhi kerana Pelan Pengurusan Pemuliharaan ini akan dijadikan asas rujukan kepada pihak UNESCO semasa membuat penilaian berkala (periodic assessment).  Pelan Pengurusan Pemuliharaan juga adalah sebagai satu mekanisme untuk mengurus tadbir dan memulihara nilai kawasan yang dicalonkan.  Di antara perkara penting yang digariskan oleh Pelan Pengurusan Pemuliharaan adalah seperti berikut:

(i) 
Penubuhan Jawatankuasa Pemandu Warisan. 

(ii)
Penubuhan Pejabat Warisan Dunia (World Heritage Office) peringkat Negeri Pulau Pinang.

(iii) Menubuhkan State Heritage Fund. 

(iv)
Penubuhan Jabatan Warisan di peringkat Majlis Perbandaran Pulau Pinang. 

(iv) Menubuhkan Technical Review Panel di peringkat Majlis Perbandaran Pulau Pinang.  Tatacara penubuhan,  skop,  tanggungjawab dan keahlian ada dinyatakan di dalam Pelan Pengurusan Pemuliharaan.

Di samping itu, Y.A.B. Ketua Menteri telah menubuhkan Panel Penasihat Warisan yang terdiri daripada ahli-ahli terkemuka dan berpengalaman dalam bidang warisan untuk memberi nasihat berkaitan pemuliharaan warisan di Negeri Pulau Pinang.

Ahli Kawasan Sungai Acheh (Y.B. Dato' Mahmud bin Zakaria) bertanya kepada Y.A.B. Ketua Menteri:
65.
Adakah kerajaan negeri mempunyai rancangan untuk mewartakan lot-lot sawah sebagai kawasan yang hanya dibenarkan untuk menanam padi sahaja kerana aktiviti pertanian lain akan menjejaskan penanaman padi di kawasan tersebut. 

  

Y.A.B. Ketua Menteri:

65.
Kerajaan Negeri  sentiasa memikirkan kaedah yang terbaik bagi memastikan penanaman padi di Negeri Pulau Pinang tidak terjejas.  Bagi tujuan ini,  Kerajaan Negeri telah mengarahkan Jabatan Pengairan dan Saliran (JPS) untuk mewartakan lot-lot sawah sebagai kawasan yang dibenarkan untuk menanam padi melalui Sistem Taliair JPS.  

